
ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᒃᓴᖏᓐᓄᑦ ᑮᓇᐅᔭᖁᑎᑦ 
 

 
ᐅᑯᐊ ᑮᓇᐅᔭᑦ ᐅᓂᒃᑳᖏᑦ ᐊᐅᓚᓱᓯᔨᐅᔪᓄᑦ ᐋᖅᑭᒡᓱᖅᑕᐅᓯᒪᔪᑦ, ᑲᒪᒋᔭᒃᓴᖃᕐᓗᑎᒃ 
ᑕᑎᒋᔭᐅᔪᓐᓇᕐᓗᑎᒃ, ᓱᓕᑦᑎᐊᕐᓗᑎᒃ ᐊᒻᒪ ᑐᕌᒐᒃᓴᖃᑦᑎᐊᕐᓗᑎᒃ ᑐᓴᒐᒃᓴᑦ 
ᐊᑐᐃᓐᓇᕈᖅᑕᐅᓯᒪᔪᑦ. ᑎᑎᕋᖅᑕᐅᓚᐅᖅᑐᑦ ᒪᓕᒃᑕᐅᓪᓗᑎᒃ ᑲᓇᑕᒥ ᑮᓇᐅᔭᓕᕆᓂᕐᒧᑦ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᓄᖅᑲᕈᒻᒪᓯᐊᒃᓴᓄᑦ ᐸᕐᓇᐅᑎᓄᑦ ᐊᑐᖅᑕᐅᔪᑦ.  
ᐊᔪᕐᓇᖏᑦᑕᕌᖓᑦ ᑎᑎᕋᖅᓯᒪᔪᑦ ᐱᖃᓯᐅᔾᔨᓯᒪᖃᑦᑕᖅᐳᑦ ᐅᓄᕐᓂᕆᔭᖏᓐᓂᒃ ᑐᓐᖓᕕᒋᓪᓗᒋᑦ 
ᑐᓴᐅᒪᔭᐅᔪᑦ ᖃᐅᔨᓴᐃᓚᐅᖅᑎᓪᓗᒋᑦ ᐊᒻᒪᓗ ᒥᒃᓴᐅᓴᒃᓯᒪᔭᖏᑦ ᐊᐅᓚᑦᓯᔨᐅᔪᑦ, 
ᐃᓱᒪᒃᓴᖅᓯᐅᕈᑕᐅᑦᑎᐊᕐᖢᑎᒃ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᐊᑐᖅᑕᐅᓪᓗᑎᒃ. 
 
ᑲᒪᒋᔭᒃᓴᖏᓐᓂᒃ ᐱᓕᕆᐊᖃᖅᑎᓪᓗᒋᑦ ᓱᓕᑦᑎᐊᖁᓪᓗᒋᑦ ᐊᒻᒪ ᐃᓚᐃᓐᓈᕆᖁᓇᒋᑦ 
ᑮᓇᐅᓕᕆᓂᕐᒧᑦ ᑎᑎᕋᖅᓯᒪᔪᑦ ᐊᒻᒪᓗ ᑮᓇᐅᔭᓕᕆᔾᔪᑎᓂ ᐊᐅᓚᑦᓯᔾᔪᑎᐅᔪᑦ ᐊᑐᖅᑕᐅᔪᑦ, 
ᐊᐅᓚᑦᓯᔨᐅᔪᑦ ᐊᐅᓚᑦᓯᔨᐅᕙᒃᐳᑦ ᐊᐅᓚᑕᐅᔭᕆᐊᖃᖅᑐᓂᒃ ᑎᑎᕋᕐᕕᐅᑉ ᐃᓗᐊᓂ 
ᓴᓇᔭᐅᓯᒪᓪᓗᑎᒃ ᑕᑎᒋᔭᒃᓴᐅᖁᓪᓗᒋᑦ ᑮᓇᐅᔭᑦ ᐊᑭᓕᐅᑕᐅᕙᓪᐊᓕᔪᑦ ᐊᒻᒪᓗ 
ᐊᖏᖅᑕᐅᓯᒪᔪᒥᑦ, ᐱᖁᑎᒋᔭᐅᔪᑦ ᑮᓇᐅᔭᑦ ᐊᑦᑕᓇᔾᔭᐃᖅᑦᑕᐅᓯᒪᓗᑎᒃ ᐊᒻᒪᓗ 
ᑎᑎᕋᖅᑕᐅᑦᑎᐊᖃᑦᑕᕐᓗᑎᒃ ᑕᐃᒪᓐᖓᑦ. ᑖᒃᑯᐊ ᐊᐅᓚᑦᓯᔾᔪᑎᐅᔪᑦ ᐱᖃᓯᐅᔾᔨᓯᒪᕗᑦ 
ᐱᐅᔭᕆᐊᖃᕐᓂᖏᓐᓄᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᖅᐳᑦ ᐃᖅᑲᓇᐃᔭᖅᑎᑖᕐᓂᐊᖅᑎᓪᓗᒋᑦ 
ᐊᒻᒪᓗ ᐃᓕᓐᓂᐊᖅᑎᑦᓯᑎᓪᓗᖏᑦ ᐃᖅᑲᓇᐃᔭᖅᑎᓂᒃ, ᑎᑎᕋᖅᑕᐅᑎᓪᓗᒋᑦ ᐊᑐᐊᒐᑦ ᐊᒻᒪᓗ 
ᒪᓕᒐᐃᑦ ᐃᔾᔪᐊᒐᒃᓴᑦ ᑎᑎᕋᖅᑕᐅᑎᓪᓗᒋᑦ, ᐊᒻᒪᓗ ᑭᐅᔪᓐᓇᕆᐊᖃᕐᓂᖏᑦ ᐱᓕᕆᔭᖏᑕ 
ᐃᓗᐊᓂ ᑲᒪᒋᔭᐅᑦᓯᐊᕐᓗᒃ ᐊᒻᒪᓗ ᑐᑭᓕᐅᖅᑕᐅᓯᒪᑦᓯᐊᕐᓗᑎᒃ ᑲᒪᒋᔭᒃᓴᖏᑦ ᑭᓲᒪᖔᑕ. 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᖅᓯᕗᑦ ᑲᒪᒋᔭᒃᓴᖃᕐᓂᖏᓐᓂᒃ ᐱᓕᕆᐊᖃᕐᓗᑎᒃ ᑮᓇᐅᔭᑦ 
ᑲᒪᒋᔭᐅᓂᖏᓐᓂᒃ ᒪᓕᒃᑕᐅᓗᑎᒃ ᒪᓕᒐᕆᔭᖏᑦ ᐱᖁᔭᕐᔪᐊᓂ ᐊᒻᒪᓗ ᐱᓇᔅᖃᑦᓯᐊᕐᓂᕐᒧᑦ 
ᑐᓐᖓᕕᖏᑦ, ᐊᒻᒪᓗ ᑎᑎᕋᖅᑕᐅᖃᑦᑕᐃᓐᓇᕐᓗᑎᒃ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ 
ᐱᓕᕆᔾᔪᑎᐅᔪᑦ ᐊᑐᖅᑕᐅᔭᕆᐊᖃᖅᑐᑦ. 

 
ᑕᒻᒪᖅᓯᒪᔪᖅᓯᐅᖅᑎᑦ ᐊᕐᕋᒍᑕᒫᑦ ᑐᓂᓯᖃᑦᑕᖅᐳᑦ ᐃᒻᒥᒃᑰᕐᖢᑎᒃ, ᑐᕌᒐᖃᖅᑐᓂᒃ 
ᖃᐅᔨᓴᐃᓪᓗᑎᒃ ᑕᒻᒪᖅᓯᒪᔪᖅᓯᐅᓚᐅᕐᖢᑎᒃ ᓇᓗᓇᐃᖅᓯᔾᔪᑎᖏᓐᓂᒃ ᑎᑎᕋᖃᑦᑕᖅᑐᑦ 
ᐃᓱᒪᒋᔭᖏᓐᓂᒃ ᑮᓇᐅᔭᓕᕆᔾᔪᑎᑦ ᑎᑎᕋᖅᓯᒪᔪᑦ ᐱᓪᓗᒋᑦ ᒪᓕᒃᑕᐅᓪᓗᑎᒃ ᑲᓇᑕᒥᐅᓂᑦ 
ᐊᖏᖅᑕᐅᓯᒪᔪᑦ ᑮᓇᐅᔭᓂᒃ ᖃᐅᔨᓴᐃᔾᔪᑎᓄᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ. 
ᑕᒻᒪᖅᓯᒪᔪᖅᓯᐅᑎᑦ ᐃᓱᒪᒃᓴᖅᓯᐅᕈᑎᖃᖃᑦᑕᕆᕗᑦ ᐊᑭᓕᐅᑕᐅᔪᓂᒃ ᐅᔾᔨᕆᔭᖏᓐᓂᒃ 
ᖃᐅᔨᓴᐃᓂᖃᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᕐᖢᑎᒃ, ᐃᓘᓐᓇᖏᓐᓂ ᐱᓪᓗᒋᑦ, ᒪᓕᒃᓯᒪᔪᑦ 
ᓇᓗᓇᐃᖅᑕᐅᓯᒪᔪᓂᒃ ᐱᖁᔭᕐᔪᐊᓂᒃ ᐊᒻᒪᓗ ᑎᓕᓯᔾᔪᑎᒋᓯᒪᔭᖏᓐᓂᒃ ᓄᓇᕗᒥ ᒪᓕᒐᓕᐅᖅᑎᑦ 
ᑲᑎᒪᔨᖏᑕ. 

 
AON Hewitt ᑲᑐᔾᔨᖃᑎᒌᑦ, ᐃᒻᒥᒃᑰᕐᖢᑎᒃ ᑎᒥᖁᑎᒋᔭᐅᕗᑦ ᖃᐅᔨᒪᔨᑕᐅᓪᓗᑎᒃ ᑮᓇᐅᔭᓂᒃ 
ᕿᑐᕐᖏᐅᖅᑎᑦᓯᔨᔾᐅᔪᑦ, ᑖᒃᑯᐊ ᐱᓕᕆᖃᑕᐅᓯᒪᔪᑦ ᑐᓂᓯᓂᐊᖅᑎᓪᓗᒋᑦ ᐃᓱᒪᒋᔭᐅᔪᓂᒃ 
ᓇᓕᖅᑯᑦᑎᓯᒪᒐᓗᐊᕐᒪᖔᑕ ᐊᒻᒪᓗ ᓈᒻᒪᒃᑲᓗᐊᕐᒪᖔᑕ ᕿᑐᕐᖏᐅᖅᑎᑕᐅᔪᓄᑦ ᐅᓄᕐᓂᕆᔭᐅᔪᑦ 
ᓄᐊᑕᐅᕙᓪᓕᐊᕙᒃᑐᓂ ᓄᖅᑲᕈᒻᒪᓯᐊᒃᓴᓄᑦ ᐃᑲᔫᑎᒃᓴᓄᑦ ᑮᓇᐅᔭᖁᑎᖏᓐᓂᑦ. 

 
ᑭᒡᒐᖅᑐᕐᓗᒋᑦ ᑲᑎᒪᔨᓕᕆᔨᑦ ᑲᑎᒪᔨᖏᑦ. 
 

 
ᑑᓂ ᐋᖁᐊᖅ ᔮᓐ ᑯᐊᒃ  
ᐃᒃᓯᕙᐅᑕᖅ ᑎᑎᕋᖅᑎ 
 
 



 

 
 

ᓚᔅᑐ ᓛᓐᑕᐅ 
ᐃᓕᓴᕆᔭᐅᓯᒪᓪᓗᑎᒃ ᑮᓇᐅᔭᓕᕆᔨᒻᒪᕇᑦ 

ᓚᔅᑐ ᓛᓐᑕᐅ ᐃᓕᓴᕆᔭᐅᓯᒪᓪᓗᑎᒃ ᑮᓇᐅᔭᓕᕆᔨᒻᒪᕇᑦ ᑯᐊᐳᕇᓴᓐ 
ᑎᑎᖅᑲᖃᐅᑎᖓ 20, ᐃᖃᓗᐃᑦ, ᓄᓇᕗᑦ, X0A 0H0    
ᐅᖃᓚᐅᑎᖓ: 867.979.6603 ᓱᑲᔪᒃᑯᑦ 867.979.6493 

  
 

ᐃᒻᒥᒃᑰᖅᑐᑦ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᖏᑦ 
 
ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᓕᐅᖅᑎᖏᓐᓄᑦ 
 
ᐅᓂᒃᑲᐅᓯᕆᔭᐅᓂᖏᑦ ᑕᒻᒪᖅᓯᒪᔪᖅᓯᐅᖅᑎᒪᔪᑦ ᑮᓇᐅᔭᑦ ᐅᓂᒃᑳᖏ 
 

      ᐃᓱᒪᓕᐊᕗᑦ 
ᖃᐅᔨᓴᐃᓚᐅᖅᑐᒍᑦ ᑕᒻᒪᖅᓯᒪᔪᖅᓯᐅᕐᖢᒋᑦ ᑮᓇᐅᔭᓕᕆᔾᔪᑎᓄᑦ ᑎᑎᕋᖅᓯᒪᔪᖁᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐃᓚᒋᐊᕈᑎᖃᖅᑐᑦ ᓄᖅᑲᕈᒻᒪᓯᐊᒃᓴᖁᑎᖏᑕ ᑮᓇᐅᔭᖁᑎᖏᓐᓂᒃ, ᑖᒃᑯᐊ ᐅᑯᓂᖓ ᐃᓗᓕᖃᖅᑐᑦ ᑖᒃᓯᔭᖅᓯᒪᓕᖅᑎᓪᓗᒋᑦ 
ᐱᖁᑎᒋᔭᑦ ᐊᑐᐃᓐᓇᐅᔪᑦ ᐃᑲᔫᓯᐊᖅᑖᖑᔪᓐᓇᖅᓯᔪᑦ ᐊᒻᒪᓗ ᓄᐊᑉᐸᓪᓕᐊᓯᒪᔪᑦ ᓄᖅᑲᕈᒻᒪᓯᐊᒃᓴᓄᑦ ᐃᑲᔫᓯᐊᒃᓴᑦ ᐊᒻᒪ 
ᐊᒥᐊᒃᑯᖏᓐᓂᒃ ᑎᑭᓪᓗᒍ ᒫᔾᔨ 31, 2021 ᐊᒻᒪ ᑎᑎᖅᑲᖁᑎᖏᑦ ᐊᓯᔾᔨᖅᓯᒪᓂᖏᑦ ᐃᓗᐊᓃᑦᑐᑦ ᑖᒃᓯᔭᖅᓯᒪᓕᖅᑎᓪᓗᒋᑦ 
ᐱᖁᑎᒋᔭᑦ ᐊᑐᐃᓐᓇᐅᔪᑦ ᐃᑲᔫᓯᐊᖅᑖᖑᔪᓐᓇᖅᓯᔪᑦ ᐊᒻᒪᓗ ᐊᖏᕈᑕᐅᓯᒪᔪᑦ ᓄᖅᑲᕈᒻᒪᓯᐊᒃᓴᓄᑦ ᐃᑲᔫᓯᐊᒃᓴᑦ ᐊᕐᕌᒍᒧᑦ 
ᐃᓱᓕᑦᑐᒧᑦ, ᐊᒻᒪ ᓇᐃᓈᖅᓯᒪᔪᑦ  ᑐᑭᖃᑦᓯᐊᖅᑐᒃᑯᑦ ᑮᓇᐅᔭᓕᕆᔾᔪᑎᑦ ᐊᑐᐊᒐᖏᑦ ᐊᒻᒪᓗ ᐊᓯᖏᑦ ᓇᓗᓇᐃᖅᓯᔾᔪᑎᐅᔪᑦ 
ᑐᓴᒐᒃᓴᑦ. 
 
ᐃᓱᒪᒋᔭᑦᑎᒍᑦ, ᐅᑯᐊ ᐅᐃᒍᓕᖅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᑕᐃᒫᑦᑎᐊᖅ ᐋᖅᑭᒃᓯᒪᔪᑦ, ᐃᓘᓐᓇᖏᑦ ᑕᒪᒃᑯᓄᖔᖅᑐᑦ 
ᐊᑐᖅᖢᒋᑦ, ᐊᒻᒪ ᑮᓇᐅᔭᑎᒍᑦ ᐋᖅᑭᒃᓯᒪᓂᖓ ᑮᓇᐅᔭᒃᑯᕕᖕᒥ ᒫᔾᔨ 31, 2021−ᒧᑦ ᑎᑭᖢᒍ ᐊᒻᒪ ᐊᐅᓚᓂᖏᑦ 
ᑮᓇᐅᔭᔾᓚᕆᖏᓪᓗ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᐊᓄᑦ ᒪᓕᒃᓯᒪᔪᑦ ᑲᓇᑕᒥ ᑮᓇᐅᔭᓕᕆᔾᔪᓰᑦ 
ᓄᖅᑲᕈᒻᒪᓯᐊᓕᕆᔾᔪᑎᓂᒃ. 
 
ᐃᓱᒪᓕᐊᑦᑕ ᑐᓐᖓᕕᖏᑦ 
ᑕᒻᒪᖅᓯᒪᔪᖅᓯᐅᕐᓂᖃᓚᐅᖅᑐᒍᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᐃᑦ ᒪᓕᒃᖢᒋᑦ.  ᑖᒃᑯᑎᒎᓇᖅ ᒪᓕᒐᖅᑎᒍᑦ 
ᐱᔭᒃᓴᖅᑖᖅᑎᑕᐅᓯᒪᕗᒍᑦ ᐊᒻᒪ ᓇᓗᓇᐃᔭᖅᑕᐅᒃᑲᓐᓂᖅᓯᒪᓪᓗᑎᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐱᔭᒃᓴᖅᑖᕆᓯᒪᔭᖏᑦ 
ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᑮᓇᐅᔭᑦ ᐅᓂᒃᑳᖏᓐᓂᒃ, ᐅᓂᒃᑳᑦᑕ ᐃᓗᐊᓃᖃᑕᐅᔪᓂ.  ᑮᓇᐅᔭᖃᐅᑎᖃᕐᕕᖕᒧᑦ 
ᐊᒃᑐᐃᓂᖃᓐᖏᑦᑐᒍᑦ ᒪᓕᒃᖢᒍ ᑕᐃᒪᐃᑦᑕᕆᐊᖃᕐᓂᕗᑦ ᑕᒻᒪᖅᓯᒪᔪᖅᓯᐅᕐᓂᐊᖅᑎᓪᓗᑕ ᑮᓇᐅᔭᑦ ᐅᓂᒃᑳᖏᓐᓂᒃ ᑲᓇᑕᒥ, 
ᐊᒻᒪ ᐊᓯᖏᓐᓂᒃ ᒪᓕᒋᐊᖃᖅᑕᑦᑎᓐᓂᒃ ᒪᓕᒃᓯᒪᔪᒍᑦ ᐃᓱᒪᓕᐊᑦᑕ ᖃᓄᐃᓕᖓᓂᖓ ᒪᓕᒃᖢᒍ. 

 
ᐊᐅᓚᑦᓯᔩᑦ ᑲᒪᒋᔭᕆᐊᖃᖅᑕᖏᑦ ᑮᓇᐅᔭᓕᕆᔾᔪᑎᓄᑦ ᑎᑎᖅᑲᖁᑎᓄᑦ 
ᐊᐅᓚᑦᓯᔨᐅᔪᑦ ᑲᒪᒋᔭᖃᖅᐳᑦ ᐸᕐᓇᐃᓂᕐᒥᒃ ᐊᒻᒪᓗ ᐃᓚᐃᓐᓈᕆᖏᑦᑐᓂᒃ ᓴᖅᑭᑦᑎᔭᕆᐊᖃᖅᑐᓂᒃ ᐅᑯᓂᖓ 
ᑮᓇᐅᔭᓕᕆᔾᔪᑎᓄᑦ ᑎᑎᕋᖅᓯᒪᔪᓂᒃ ᒪᓕᒃᑕᐅᓗᑎᒃ ᑲᓇᑕᒥᐅᑦ ᑮᓇᐅᔭᓕᕆᓂᕐᒧᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ 
ᓄᖅᑲᕈᒻᒪᓯᐊᒃᓴᑦ ᐸᕐᓇᐅᑎᖏᓐᓄᑦ, ᐊᒻᒪᓗ ᐊᑐᖅᑕᐅᓂᐊᕐᓗᑎᒃ ᐊᓪᓚᕕᐅᑉ ᐃᓗᐊᓂ ᐊᐅᓚᑦᓯᔾᔪᑕᐅᓗᑎᒃ ᒪᓕᒡᓗᒍ 
ᐊᐅᓚᑦᓯᔨᐅᔪᑦ ᐃᓱᒪᓕᐅᕈᑎᒋᔭᖓᑦ ᐊᑐᕆᐊᖃᖅᑐᒋᓪᓗᒍ ᐸᕐᓇᒃᑕᐅᖁᓪᓗᒋᑦ ᑮᓇᐅᔭᓕᕆᔾᔪᑎᓄᑦ ᑎᑎᕋᕆᐊᖃᖅᑐᑦ 
ᑎᑎᕋᖅᑕᐅᑦᑎᐊᖅᓯᒪᓗᑎᒃ, ᑕᒻᒪᖅᓯᒪᓂᐊᖏᒻᒪᑕ ᐱᔮᖅᑯᒻᒥ ᐅᕝᕙᓘᓐᓂᑦ ᐱᔮᕆᖏᓪᓗᓂ. 
 
ᑮᓇᐅᔭᑦ ᐅᓂᒃᑳᖏᓐᓂᒃ ᐋᖅᑭᒃᓱᐃᑎᓪᓗᑕ, ᐊᐅᓚᑦᓯᔩᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᑮᓇᐅᔭᖃᐅᑎᖃᕐᕕᒃ 
ᑲᔪᓯᑎᑕᐅᖏᓐᓇᕈᓐᓇᕐᓂᐊᕐᒪᖔᖓ, ᓴᖅᑭᑕᐅᓂᖏᓪᓗ, ᐊᑐᖅᐸᑕ, ᑕᒪᒃᑯᓄᖔᖅᑐᑦ ᐃᓱᒫᓘᑕᐅᔭᕆᐊᖃᕐᒪᖔᖏᑦ ᐊᒻᒪ 
ᑖᒃᑯᐊ ᑐᓐᖓᕕᒋᓕᕐᓗᒋᑦ ᐊᐅᓚᑦᓯᔩᑦ ᓄᖑᑎᑦᑎᓂᐊᓐᖏᒃᑯᑎᒃ ᑮᓇᐅᔭᖃᐅᑎᖃᕐᕕᖕᒥᒃ ᐅᕝᕙᓘᓐᓃᑦ 
ᒪᑐᔭᐅᑦᑎᐊᒻᒪᕆᒡᓗᓂ, ᐊᓯᐊᒎᕐᕕᒃᓴᖅᑕᖃᓐᖏᑉᐸᑦ. 
 
ᑕᐃᒃᑯᐊ ᐊᐅᓚᑦᓯᔨᐅᔪᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᑮᓇᐅᔭᖃᐅᑎᖃᕐᕕᐅᑉ ᐅᓂᒃᑳᖏᑦᑕ ᐊᐅᓚᑕᐅᓂᖏᓐᓂᒃ. 
 
 
 
 

 
 
 

 
 
 
 
 
 
 
 
 

 



 

 
 

ᑕᒻᒪᖅᓯᒪᔪᖅᓯᐅᖅᑎᑦ ᑲᒪᒋᔭᒃᓴᖏᑦ ᑕᒻᒪᖅᓯᒪᔪᖅᓯᐅᖅᑎᓪᓗᒍ ᑮᓇᐅᔭᑦ ᐅᓂᒃᑳᖏᓐᓂᒃ 
ᓇᓗᓇᐃᖅᓯᖁᓪᓗᑕ ᑮᓇᐅᔭᑦ ᐅᓂᒃᑳᖏᑦ ᑕᒻᒪᖅᓯᒪᓐᖏᒃᑲᓗᐊᕐᒪᖔᖏᑦ, ᐱᔮᖅᑯᒧᑦ ᑕᒻᒪᕐᓂᒃᑯᓪᓘᓐᓃᑦ, ;ᑐᕌᒐᓕᐅᖅᓯᒪᕗᒍᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐃᓗᓕᖃᖃᓯᐅᔾᔨᓯᒪᓗᑎᒃ ᐃᓱᒪᓕᐊᑦᑎᓐᓂᒃ.  ᓇᓗᓇᐃᖅᓯᓯᒪᓂᕗᑦ ᖁᕝᕙᓯᖕᓂᖅᐹᖑᔭᕆᐊᓕᒃ, 
ᑭᓯᐊᓂᓗ ᑲᓇᑕᒥ ᑕᒻᒪᖅᓯᒪᔪᖅᓯᐅᕐᓂᐅᑉ ᒪᓕᒐᖏᓐᓂᒃ ᒪᓕᒃᑲᓗᐊᖅᑎᓪᓗᑕ ᑕᑯᓐᖏᑦᑑᑐᐃᓐᓇᕆᐊᖃᖅᑐᒍᑦ ᑕᒻᒪᖅᓯᒪᔪᒥᒃ 
ᐱᑕᖃᕐᓂᖅᐸᑦ.  ᑕᒻᒪᖅᓯᒪᔪᖅᑕᖃᕈᓐᓇᖅᑐᖅ ᐱᔮᕆᔭᐅᓯᒪᓐᓂᖅᐸᑦ ᐅᕝᕙᓘᓐᓃᑦ ᑕᒻᒪᖅᓯᒪᔪᖃᕐᓂᖅᐸᑦ 
ᐸᐃᑉᐹᖑᖃᑕᐅᓂᕋᖅᑕᐅᔪᓐᓇᖅᖢᑎᒃ, ᐃᓗᐃᒃᑲᐅᓗᑎᒃ ᐃᒻᒥᒃᑰᕐᓗᑎᒡᓘᓐᓃᑦ, ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐅᑯᐊ 
ᑮᓇᐅᔭᑦ ᐅᓂᒃᑳᖏᑦ ᑐᓐᖓᕕᒋᓗᒋᑦ. 
 

ᑲᓇᑕᒥ ᑕᒻᒪᖅᓯᒪᔪᖅᓯᐅᕈᓰᑦ ᒪᓕᒐᖏᑦᑕ ᐃᓚᒋᔭᐅᖃᑕᐅᓪᓗᓂ, ᑕᐃᒪᐃᑦᑐᓕᕆᔨᐅᓪᓗᑕ ᐃᓱᒪᓕᐅᕈᑎᖃᖃᑦᑕᖅᑐᒍᑦ 
ᐸᔭᒌᓐᓇᖃᑦᑕᖅᖢᑎᒃᑯᓪᓗ ᑕᒻᒪᖅᓯᒪᔪᖅᓯᐅᕐᓂᓕᒫᑦᑎᓐᓂ.  ᐃᒪᐃᓕᐅᖃᑦᑕᕐᒥᔪᒍᑦ:ᖢ 
 
• ᓇᓗᓇᐃᖅᓯᓗᑕ ᖃᐅᔨᓴᕐᓗᑎᒃᑯᓪᓗ ᐅᓗᕆᐊᓇᖅᑐᖃᕐᒪᖔᖏᑦ ᐸᐃᑉᐹᑦ ᑮᓇᐅᔭᑦ ᐅᓂᒃᑳᖏᓐᓃᑦᑐᑦ,  

ᑕᐃᒪᐃᔾᔪᑎᖃᕐᒪᖔᖏᑦ ᐱᔮᖅᑯᒧᑦ ᑕᒻᒪᖅᓯᒪᓂᒃᑯᓪᓘᓐᓃᑦ, ᐋᖅᑭᒃᓱᖅᑕᐅᓯᒪᓂᖏᑦᑎᒍᑦ ᐊᒻᒪ ᑕᒻᒪᖅᓯᒪᔪᖅᓯᐅᓕᕐᓗᑎᒃᑯᑦ 
ᐅᓗᕆᐊᓇᖅᑑᔾᔪᑎᖏᑦ ᑐᓐᖓᕕᒋᓗᑎᒃᑯᑦ ᐊᒻᒪ ᓈᒻᒪᒃᑐᓂᒃ ᑖᒃᑯᓄᖓᓗ ᐊᑐᖅᑐᓂᒃ ᑐᓐᖓᕕᖃᕐᓗᑕ 
ᐃᓱᒪᓕᐅᕈᑎᒋᓕᕐᓗᑎᒃᑯᑦ.  ᑕᒻᒪᖅᓯᒪᔪᓂᒃ ᐅᓗᕆᐊᓇᖅᑑᔾᔪᑕᐅᔪᓐᓇᖅᑐᓂᒃ ᐱᔮᕆᓯᒪᔪᓂᒃ ᐅᓗᕆᐊᓇᕐᓂᖅᓴᐅᕗᑦ 
ᑕᒻᒪᖅᓯᒪᔪᓂᐅᓐᖓᓂᑦ, ᐱᔮᕆᓯᒪᔪᑦ ᓯᓚᐃᕐᕆᓇᓱᐊᕐᓂᒃᑯᑦ, ᐊᑎᕆᓐᖏᑕᒥᒃ ᐊᑐᕐᓗᓂ ᐊᑎᓕᐅᕆᓂᒃᑯᑦ, ᐱᔮᖅᑯᒧᑦ 
ᑭᑭᑦᑎᓂᒃᑯᑦ, ᑕᒻᒪᖅᓯᒪᔪᒥᒃ ᓱᓕᔪᕐᓇᖅᓯᑎᑦᑎᓇᓱᖕᓂᕐᒥᒃ, ᐅᕝᕙᓘᓐᓃᑦ ᐊᐅᓚᑦᑎᔾᔪᑕᐅᔪᓂᒃ ᐊᓯᔾᔨᖅᓯᓂᒃᑯᑦ. 
 

• ᑐᑭᓯᓗᒋᑦ ᑎᓯᒥᐅᑉ ᐃᓗᐊᓂ ᐊᐅᓚᔾᔪᓯᕆᔭᐅᔪᑦ ᐊᒃᑐᐃᓂᖃᖅᐸᑕ ᑕᒻᒪᖅᓯᒪᔪᖅᓯᐅᕐᓂᕐᒧᑦ, ᐊᒻᒪ ᑕᒻᒪᖅᓯᒪᔪᖅᓯᐅᕐᓂᖅ 
ᐋᖅᑭᒋᐊᕐᓗᒍ ᓈᒻᒪᒃᓯᓕᖅᓯᒪᔪᓂᒃ ᐊᑐᕐᓂᐊᕐᒪᑕ ᐱᐅᓯᖓ ᒪᓕᒡᓗᒍ, ᑭᓯᐊᓂᓕ ᑕᒪᓐᓇ ᐊᒃᑐᐃᓂᖃᓐᖏᑦᑐᖅ 
ᐃᓱᒪᓕᐅᕈᑎᖃᕐᓂᕐᒥᒃ ᑮᓇᐅᔭᖃᐅᑎᖃᕐᕕᐅᑉ ᖃᓄᐃᑦᑑᓂᖓ ᐱᔾᔪᑕᐅᓗᓂ. 

 
• ᖃᐅᔨᓴᕐᓗᒋᑦ ᑕᐃᒫᑦᑎᐊᖑᒐᓗᐊᕐᒪᖔᖏᑦ ᑮᓇᐅᔭᓕᕆᔾᔪᓰᑦ ᐊᑐᐊᒐᖏᑦᑕ ᐊᑐᖅᑕᐅᖃᑦᑕᕐᓂᖏᑦ ᐊᒻᒪ 

ᑕᐃᒫᑦᑎᐊᖑᒍᓇᕐᒪᖔᖏᑦ ᓇᓕᖅᑯᑕᖅᑕᐅᓯᒪᔪᑦ ᐊᒻᒪ ᐊᒃᑐᐃᓂᓖᑦ ᓴᖅᑭᑕᐅᖃᑦᑕᖅᑐᑦ ᐊᐅᓚᑦᓯᔨᐅᔪᓄᑦ. 
 
• ᐃᓱᓕᕝᕕᖃᕐᓗᒍ ᐊᐅᓚᑦᓯᔩᑦ ᑮᓇᐅᔭᓕᕆᓐᓇᐅᑉ ᑐᓐᖓᕕᖏᓐᓂᒃ ᐊᑐᑦᑎᐊᕋᓗᐊᕐᒪᖔᖏᑦ ᐊᒻᒪ, ᑕᒻᒻᒪᖅᓯᒪᔪᖅᓯᐅᕐᓂᒃᑯᑦ 

ᖃᐅᔨᔭᓂ ᑐᓐᖓᕕᒋᓗᒋᑦ, ᓇᓗᓈᖁᔪᖃᕐᒪᖔᑦ ᐱᑕᖃᓐᖏᒃᑲᓗᐊᕐᒪᖔᖓ ᖃᓄᐃᑦᑑᓂᖓᓗ ᐱᔾᔪᑎᒋᓗᒍ 
ᓇᓗᓈᖁᔾᔪᑎᑕᖃᕐᒪᖔᖓ ᑮᓇᐅᔭᖃᐅᑎᖃᕐᕕᒃ ᒪᑭᑕᐃᓐᓇᕈᓐᓇᕐᒪᖔᖓ.  ᐃᓱᓕᑦᑎᔾᔪᑎᖃᕐᓗᑎᒃ ᓇᓗᓈᖁᔪᖃᕐᓂᕋᕐᓗᒍ, 
ᑕᐃᒪ ᓇᓗᓈᕿᓐᓇᕐᓂᖓ ᓇᓗᓇᐃᕋᔭᖅᐸᕗᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦᑎᒍᑦ ᓴᖅᑭᑕᐅᒃᐸᑕ ᑮᓇᐅᔭᑦ 
ᐅᓂᒃᑳᖏᑦ, ᐅᕝᕙᓘᓐᓃᑦ, ᓴᖅᑭᑦᑎᑐᐃᓐᓇᕐᓂᖅ ᓈᒻᒪᓐᖏᓗᐊᖅᐸᑦ, ᐋᖅᑭᒋᐊᕐᓗᒍ ᐃᓱᒪᓕᐅᕈᑎᒋᖅᑲᐅᔭᕗᑦ.  
ᐃᓱᓕᔾᔪᑎᕗᑦ ᑐᓐᖓᕕᖃᖅᐳᑦ ᑕᒻᒪᖅᓯᒪᔪᖅᓯᐅᕐᓂᒃᑯᑦ ᖃᐅᔨᔭᑦᑎᓐᓂᒃ ᑕᕝᕗᖓ ᐅᓂᒃᑳᓕᐅᕐᕕᐊᑕ ᐅᓪᓗᐊᓄᑦ ᑎᑭᖢᒍ.  
ᑕᐃᒪᐃᒃᑲᓗᐊᖅᑎᓪᓗᒍ, ᓯᕗᓂᒃᓴᒥ ᖃᓄᐃᑉᐸᓪᓕᐊᓂᐅᔪᑦ ᖃᓄᐃᓕᖓᓂᖏᓪᓗ ᒪᓕᒡᓗᒋᑦ ᑮᓇᐅᔭᖃᐅᑎᖃᕐᕕᒃ 
ᑲᔪᓯᔪᓐᓃᑐᐃᓐᓇᕆᐊᖃᖅᑐᖅ. 

 
• ᐃᓘᓐᓇᖏᑦ ᕿᒥᕐᕈᓇᒡᓗᒋᑦ, ᒪᑭᒪᐅᑎᖏᑦ ᐊᒻᒪ ᐃᓗᓕᖁᑎᒋᔭᐅᔪᑦ ᑮᓇᐅᔭᑦ ᐅᓂᒃᑳᖏᓐᓂ, ᐃᓚᓕᐅᓪᓗᒋᑦ ᓴᖅᑭᑕᐅᔪᑦ, 

ᐊᒻᒪ ᑮᓇᐅᔭᑦ ᐅᓂᒃᑳᖏᑦ ᐃᓗᖃᑦᑎᐊᕐᒪᖔᖏᑦ ᑮᓇᐅᔭᑦ ᓄᒃᑎᕐᓂᖏᓐᓂᒃ ᖃᓄᐃᑉᐸᓪᓕᐊᓂᐅᔪᓂᒡᓗ ᓴᖅᑭᑦᑎᓪᓗᑎᒡᓗ 
ᐃᓚᐃᓐᓈᕆᓯᒪᓐᖏᑦᑐᓂᒃ. 

 
ᑐᓴᐅᒪᑎᖃᑦᑕᖅᑕᕗᑦ ᑕᐃᒃᑯᐊ ᐊᐅᓚᑦᓯᔨᐅᔪᑦ ᑎᑎᖅᑲᑎᒍᑦ, ᐊᓯᖏᓪᓘᒐᓗᐊᕐᒥᑎᓪᓗᒋᑦ, ᐸᕐᓈᕆᔭᐅᓯᒪᔪᒃᑯᑦ ᐃᓗᓕᖏᑦ ᐊᒻᒪ 
ᐱᔭᕇᖅᑕᕐᕕᓕᐊᕆᔭᐅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᖅ ᐊᒻᒪ ᐱᕐᔪᐊᖑᓂᖏᑦ ᖃᐅᔨᔭᕗᑦ, ᐃᓚᓕᐅᓪᓗᒋᑦ ᐱᕐᔪᐊᖑᔪᑦ ᑕᐃᒫᑦᑎᐊᖑᓐᖏᑦᑐᖅ 
ᐊᐅᓚᑕᐅᔪᑦ ᑎᒥᐅᑉ ᐃᓗᐊᓂ ᓇᓗᓇᐃᖅᑕᕗᑦ ᑕᒻᒪᖅᓯᒪᔪᖅᓯᐅᕐᓂᑦᑎᓐᓂ. 
 
ᑕᐃᒃᑯᐊ ᐊᐅᓚᑦᑎᔪᑦ ᐅᓂᒃᑳᖅᑎᒍᑦ ᓇᓗᓇᐃᖅᓯᕕᒋᖃᑦᑕᖅᑕᕗᑦ ᐊᑐᖅᑐᓂᒃ ᐃᒻᒥᒃᑰᕐᓂᑦᑎᓐᓂᒃ ᐊᒻᒪ ᑐᓴᐅᒪᑎᖃᑦᑕᖅᖢᑎᒃᑯᑦ 
ᐃᓘᓐᓇᖏᓐᓂᒃ ᐊᒃᑐᐃᓂᓕᖕᓂᒃ ᐊᓯᖏᓐᓂᒡᓗ ᐅᕙᒃᑰᖅᑐᓂᑦ, ᐊᒻᒪ ᑕᐃᒪᐃᑦᑕᕆᐊᖃᕌᖓᑦᑕ ᖃᓄᐃᑦᑐᓂᒃ ᐊᑦᑕᓇᔾᔭᐃᒃᑯᑎᓂᒃ 
ᐊᑐᕆᐊᖃᕐᒪᖔᖏᓐᓂᒃ. 
 
 
 
 
 
 
 
 
 
 
 
 
 
 
 
 



 

 
 

ᐅᓂᒃᑳᓕᐊᑦ ᐊᓯᖏᑎᒍᑦ ᐱᖁᔭᖅᑎᒍᑦ ᐊᒻᒪ ᒪᓕᒐᖅᑎᒍᑦ ᐊᑐᕆᐊᖃᖅᑐᑦ 
ᐅᓂᒃᑳᓕᐅᒃᑲᓐᓂᖅᐳᒍᑦ, ᒪᓕᒡᓗᒋᑦ ᒪᓕᒐᓕᐅᖅᑎᑦ ᓄᖅᑲᕈᒻᒪᓯᐊᒃᓴᓄᑦ ᐱᖁᔭᕐᔪᐊᖏᑦ, ᐃᓱᒪᓕᐅᕈᑎᒋᔭᕗᑦ ᐱᓪᓗᒋᑦ, 
ᑖᒃᑯᐊ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐊᖑᒪᑎᑦᓯᐊᖅᑐᑦ ᑎᑎᕋᖅᑕᐅᓯᒪᔪᓂᒃ ᓂᐅᕕᐅᑕᐅᓚᐅᖅᑐᓂᒃ ᓴᖅᑭᓯᒪᔪᓂ 
ᐅᔾᔨᕆᔭᑦᑎᓐᓂ, ᐃᓗᐊᓂ ᐃᓘᓐᓇᖏᓐᓂ, ᒪᓕᒃᓯᒪᑦᓯᐊᖅᑐᑦ ᐱᖁᔭᖅᑎᒍᑦ ᓴᓐᖏᓂᖅᑖᕆᓯᒪᔭᖏᓐᓂᒃ ᒪᓕᒐᓕᐅᖅᑎᑦ 
ᑲᑎᒪᔨᖏᑕ ᓄᖅᑲᕈᒻᒪᓯᐊᒃᓴᑦ ᑮᓇᐅᔭᖁᑎᖏᑕ. 

 

 
         
 

ᐃᖃᓗᐃᑦ, ᓄᓇᕗᑦ ᓚᒡᑐ ᓛᓐᑕᐅ  
ᒫᑦᓯ 19, 2024 ᐃᓕᓴᕆᔭᐅᓯᒪᔪᑦ ᑮᓇᐅᔭᓕᕆᔩᑦ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 



 

 
 

 
 

ᒪᓕᒐᓕᐅᖅᑏᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᖏᑦ ᑮᓇᐅᔭᖁᑎᖏᑦ 
ᓇᓗᓇᐃᖅᑐᐃᔾᔪᑎ ᑖᒃᓰᔭᕇᖅᓯᒪᔪᓄᑦ ᑮᓇᐅᔭᓄᑦ ᐊᑐᐃᓐᓇᐅᔪᓄᑦ ᐃᑲᔫᓯᐊᓄᑦ ᐊᒻᒪᓗ ᓄᐊᑦᑕᐅᕙᓪᓕᐊᔪᓄᑦ 

ᐃᓐᓇᖅᓯᐅᑎᒃᓴᕐᓄᑦ  
ᐊᒻᒪᓗ ᐊᒥᐊᒃᑯᖏᓐᓄᑦ  
ᑕᐃᑲᓂ ᒫᑦᓯ 31, 2023 

 
 
 2023  2022 
ᐱᖁᑏᑦ    

ᕿᑐᕐᖏᐅᖅᑎᑕᑦ (ᑕᑯᔭᒃᓴᖅ 3) $18,370,770  $17,758,479 
ᐃᑲᔫᑎᑦ ᐃᓯᖅᑐᒃᓴᑦ - ᒪᓕᒐᓕᐅᖅᕕᒻᒥ ᑲᑎᒪᔨᓄᑦ 41,199  - 
ᑮᓇᐅᔭᑦ ᐃᓯᖅᑐᒃᓴᑦ 11,965  10,363 

ᑲᑎᓪᓗᒋᑦ ᐱᖁᑎᓪᓗᕝᓚᕇᑦ 18,423,934  17,768,842 
 
 
ᐊᑭᓕᒃᓴᓐᖑᑐᐃᓐᓇᕆᐊᓖᑦ 

   

ᐊᑭᓕᖅᑕᐅᔭᕆᐊᓖᑦ 5,184  25,236 
ᐱᔾᔪᓯᐊᑦ ᐊᑭᓕᐅᑕᐅᔪᓐᓇᖅᑐᑦ -  246,351 

ᑲᑎᓪᓗᒋᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ 5,184  271,587 
    
ᐃᓚᓐᖓᖅᓯᒪᔪᑦ ᐱᖁᑎᓪᓚᕇᑦ ᐃᑲᔫᑎᓄᑦ ᐊᑐᐃᓐᓇᐅᔪᑦ 18,418,750  17,497,255 
 
ᖃᐅᔨᒪᔾᔪᑏᑦ ᐊᑭᓪᓚᕆᖏᓐᓄᑦ ᐃᓐᓇᖅᓯᐅᑎᒃᓴᑦ ᓄᐊᒃᓯᒪᔪᑦ 

 
11,996,300 

  
14,071,300 

ᐊᒥᐊᒃᑯᑦ $ 6,422,450  $ 3,425,955 
 

 



 

  

ᒪᓕᒐᓕᐅᖅᑏᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᖏᑦ ᑮᓇᐅᔭᖁᑎᖏᑦ 
ᓇᓗᓇᐃᖅᑐᐃᔾᔪᑎ ᑖᒃᓰᔭᕇᖅᓯᒪᔪᓄᑦ ᑮᓇᐅᔭᓄᑦ ᐊᑐᐃᓐᓇᐅᔪᓄᑦ ᐃᑲᔫᓯᐊᓄᑦ  

ᐊᕐᕌᒍᖓᓄᑦ ᐃᓱᓕᒃᕕᓕᒻᒧᑦ ᒫᑦᓯ 31, 2023 
 

 
 2023  2022 

ᐊᒥᓱᕈᕆᐊᕐᓂᖏᑦ ᐱᖁᑏᑦ 
ᐃᓕᐅᖅᖃᖅᑕᒥᓂᐅᔪᓄᑦ 

ᐃᓯᖅᑐᒥᓃᑦ 

   

ᕿᑐᕐᖏᐅᕈᑏᑦ ᐅᑎᖅᑐᒃᓴᐃᓪᓗ $ 951,852  $ 1,761,790 
(ᐊᓯᐅᔨᓂᖅ) ᐱᕈᖅᐹᓪᓕᖅᑐᒥᓃᑦ ᐃᓕᐅᖅᑲᖅᑕᒥᓃᑦ (2,452)  144,973 

 949,400  1,906,763 
ᐊᓯᕈᕐᓂᖓ ᓱᓕᔪᒃᑯᑦ ᐊᑭᓪᓚᕆᖏᑕ ᐃᓕᐅᖅᑲᖅᑕᒥᓃᑦ (294,976)  (1,172,046) 

 654,424  734,717 
ᐊᓯᖏᑦ ᑮᓇᐅᔭᑦ ᐃᓯᖅᑐᒥᓃᑦ    

ᐊᓯᖏᑦ ᑮᓇᐅᔭᑦ ᐃᓯᖅᑐᒥᓃᑦ 1,602  1,644 

ᐃᓕᓯᖃᑕᐅᔪᑦ 
   

ᐃᓕᓯᔪᖅ 879,500  849,800 
ᑲᑎᒪᔩᑦ ᒪᓕᒐᓕᐅᖅᕕᒻᒥ 329,840  293,677 

 1,209,340  1,143,477 
    
ᑲᑎᑦᑐᒋᒃ ᐃᓚᒋᐊᕐᓂᖏᑦ ᑮᓇᐅᖏᑕ 1,865,366  1,879,838 

ᒥᑭᓪᓕᒋᐊᕐᓂᖏᑦ ᑮᓇᐅᔭᑦ 
   

ᐊᑭᓕᐅᑕᐅᔪᑦ ᐱᔾᔪᓯᐊᑦ 845,629  2,193,994 
ᐃᓕᐅᖅᑲᐃᔨᓄᑦ ᐊᐅᓚᑦᑎᔨᓄᑦ ᐊᑮᑦ 98,242  101,621 

ᑲᑎᓪᓗᒋᑦ ᐃᓚᓐᖓᕐᓂᖏᑦ ᑮᓇᐅᔭᑦ 943,871  2,295,615 
    
ᐊᖏᓪᓕᒋᐊᕐᓂᖏᑦ(ᐃᓚᓐᖓᕐᓂᖏᑦ)ᑖᒃᓰᔭᕈᑎᐅᓯᒪᔪᓄᑦ ᑮᓇᐅᔭᓄᑦ 921,495  (415,777) 

ᑖᒃᓰᔭᕇᖅᓯᒪᔪᑦ ᐊᑐᐃᓐᓇᐅᔪᑦ ᐱᔾᔪᓯᐊᒃᓴᑦ, ᒪᑐᐃᕝᕕᖓᓂ 17,497,255 
 
17,913,032 

ᑖᒃᓰᔭᕇᖅᓯᒪᔪᑦ ᐊᑐᐃᓐᓇᐅᔪᑦ ᐱᔾᔪᓯᐊᒃᓴᑦ, ᒪᑐᕕᖓᓂ $18,418,750  $ 17,497,255 
 

 
 
 
 
 
 
 

 
 
 
 
 
 



 

  

ᒪᓕᒐᓕᐅᖅᑏᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᖏᑦ ᑮᓇᐅᔭᖁᑎᖏᑦ 
ᓇᓗᓇᐃᖅᑐᐃᔾᔪᑎ ᐊᑭᓕᖅᑕᐅᔭᕆᐊᓕᓐᓄᑦ ᐃᓐᓇᖅᓯᐅᑎᒃᓴᓄᑦ ᐱᔾᔪᓯᐊᒃᓴᑦ  

ᐊᕐᕌᒍᖓᓄᑦ ᐃᓱᓕᒃᕕᓕᒻᒧᑦ ᒫᑦᓯ 31, 2023 
 

 
 
ᐊᓯᔾᔨᖅᓯᒪᓂᖏᑦ ᐃᓚᕙᓪᓕᐊᓯᒪᔪᑦ ᐱᔾᔪᓯᐊᒃᓴᑦ 

2023  2022 

ᐱᔾᔪᓯᐊᑦ ᐊᑭᓕᐅᑕᐅᓯᒪᔪᑦ      $1,367,700   $1,512,900 
ᕿᑐᕐᖏᐅᕈᑏᑦ ᓄᐊᒃᓯᒪᔪᑦ ᐱᔾᔪᓯᐊᒃᓴᕐᓂ 595,700  534,700 
ᐱᔾᔪᓯᐊᑦ ᐊᑭᓕᐅᑎᒥᓃᑦ (1,092,000)  (1,947,600) 
ᐱᕈᖅᐹᓪᓕᕐᓂᒥᓂᖏᑦ (2,946,400)  (1,943,000) 

ᑖᒃᓰᔭᕇᖅᓯᒪᔭᑦ ᒥᑭᓪᓕᒋᐊᕐᓂᖏᑦ ᓄᐊᒃᓯᒪᔪᑦ ᐱᔾᔪᓯᐊᒃᓴᑦ (2,075,000)  (1,843,000) 

ᐃᓯᖅᐸᓪᓕᐊᓯᒪᔪᑦ ᖃᑦᑎᕌᕐᓂᖏᑦ ᓄᐊᒃᓯᒪᔪᑦ ᐃᓐᓇᖅᓯᐅᑎᒃᓴᑦ 
   

ᐱᔾᔪᓯᐊᑦ, ᒪᑐᐃᖅᕕᖓᓂ 14,071,300  15,914,300 

ᐃᓯᖅᐸᓪᓕᐊᓯᒪᔪᑦ ᖃᑦᑎᕌᕐᓂᖏᑦ ᓄᐊᒃᓯᒪᔪᑦ ᐃᓐᓇᖅᓯᐅᑎᒃᓴᑦ ᐱᔾᔪᓯᐊᑦ 
ᒪᑐᕕᖓᓂ 

 
 
    $11,996,300 

  
 
 $14,071,300 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

  

ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᓄᑦ ᑮᓇᐅᔭᖃᐅᑎᖏᑦ 
ᑮᓇᐅᔭᑦ ᐅᓂᒃᑳᖏᓐᓄᑦ ᐅᖃᐅᓯᒃᓴᑦ 
ᐊᕐᕌᒎᑉ ᐃᓱᐊᓄᑦ ᒫᔾᔨ 31, 2023 

 
ᑕᑯᔭᒃᓴᖅ  1 ᓄᖅᑲᕈᒻᒪᓯᐊᑦ ᖃᓄᐃᑦᑑᓂᖏᑦ 
 
ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᓴᖅᑭᑕᐅᓚᐅᖅᓯᒪᔪᑦ ᐄᑉᐳ 1, 1999-ᖑᑎᓪᓗᒍ ᒪᓕᒃᑕᐅᓪᓗᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᓄᖅᑲᕈᒻᒪᓯᐊᒃᓴᓄᑦ ᐱᖁᔭᕐᔪᐊᖏᑦ ᐊᐅᓚᑕᐅᔪᑦ ᑲᑎᒪᔨᓕᕆᔨᑦ ᑲᑎᒪᔨᖏᓐᓄᑦ.  ᐅᑯᐊ ᓇᓗᓇᐃᖅᓯᔾᔪᑎᐅᔪᑦ 
ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᒃᓴᓄᑦ ᑮᓇᐅᔭᖁᑎᖏᓐᓂᒃ ᓇᐃᓈᖅᓯᒪᑐᐃᓐᓇᖅᑐᑦ. ᐃᓗᐃᑦᑐᓂᒃ 
ᓇᓗᓇᐃᖅᓯᔾᔪᑎᖏᓐᓂᒃᐸᕐᓇᐅᑎᑦ ᑕᑯᔪᒪᒍᕕᑦ, ᑕᑯᒋᐊᕈᓐᓇᖅᐳᑎᑦ ᒪᓕᒐᓕᐅᖅᑎ ᑲᑎᒪᔨᖏᓐᓄᑦ ᓄᖅᑲᕈᒻᒪᓯᐊᒃᓴᑦ 
ᐱᖁᔭᕐᔪᐊᖓᓐᓂᒃ. 

 
ᐱᖁᑎᒋᔭᑦ ᑮᓇᐅᔭᑦ ᐊᑐᖅᑕᐅᓗᑎᒃ ᐃᑲᔫᓯᐊᕈᑕᐅᖃᑦᑕᕐᓗᑎᒃ ᐃᓗᐊᒍᑦ ᓄᖅᑲᕈᒻᒪᓯᐊᒃᓴᑦ ᐱᖁᔭᕐᔪᐊᖓᒍᑦ 
ᑎᒍᒥᐊᖅᑕᐅᔪᑦ ᑲᓇᑕᒥ ᑮᓇᐅᔭᒃᑯᕕᒻᒥ ᐃᓕᐅᖅᑲᐃᔪᓄᑦ ᑮᓇᐅᔭᓂᑦ ᐊᒻᒪᓗ ᑮᓇᐅᔭᓕᕆᔨᐅᓂᕐᒧᑦ ᐱᔨᑦᑎᕋᐅᑎᓄᑦ. 
ᔮᓐᓄᐊᕆ 2010-ᖑᑎᓪᓗᒍ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓄᖅᑲᖅᑎᑦᓯᓚᐅᕐᒪᑕ ᐱᓕᕆᖃᑎᒋᔭᐅᔪᓐᓃᕐᖢᑎᒃ ᑮᓇᐅᔭᓂᒃ 
ᕿᑐᕐᖏᐅᖅᑎᑦᓯᔨᑦ (ᔫᕖᐃᐊᔅ ᓄᓇᕐᔪᐊᓕᒫᒥ ᐱᖁᑎᓂᑦ ᐊᐅᓚᑦᑎᔩᑦ (ᑲᓇᑕᒥ)) ᐊᒻᒪᓗ ᔮᓐᓄᐊᕆ 11, 2010-ᖑᑎᓪᓗᒍ, 
ᑎᒃᑯᐊᖅᓯᓚᐅᖅᑐᑦ ᕿᑐᕐᖏᐅᖅᑎᑦᓯᔨᓂᒃ ᑮᓇᐅᔭᓂᒃ ᕕᐅᑎᐊᓪ ᒍᑦᒪᓐ ᓇᒻᒥᓂᖃᐅᑎᖓᓗ ᓕᒪᑎᑦ-ᑯᓐᓂᒃ 
ᑮᓇᐅᔭᖁᑎᒋᔭᖏᓐᓂᒃ ᒥᐊᓂᖅᓯᔨᐅᓂᐊᓕᖅᑎᓪᓗᒋᑦ. 

 
a) ᑭᓱᑐᐃᓐᓇᕐᓄᑦ ᑐᕌᖓᔪᑦ 
ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᒃᓴᖏᑦ ᑮᓇᐅᔭᖁᑎᖏᑦ ᐃᓕᐅᖅᑲᐃᕕᐅᓯᒪᔪᓂᓐᖔᖅᑐᑦ ᒪᓕᒃᑕᐅᓪᓗᑎᒃ 
ᑐᑭᓕᐊᕆᔭᐅᓯᒪᔪᖅ ᐃᑲᔫᓯᐊᒃᓴᓄᑦ ᓄᖅᑲᕈᒻᒪᓯᐊᒃᓴᓂᑦ ᐸᕐᓇᐅᑎᓂᑦ ᐃᓘᓐᓇᖏᓐᓄᑦ ᐊᑐᖅᑕᐅᔪᖅ ᐃᓚᒋᔭᐅᔪᓄᑦ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ (“ᒪᓕᒐᓕᐅᖅᑎ”) ᓄᖅᑲᕈᒻᒪᓯᐊᒃᓴᓄᑦ ᐃᓕᔭᑦ. ᓄᓇᕗᒥ ᑖᒃᑯᐊ ᓄᐊᑦᓯᖃᑦᑕᖅᑐᑦ 
ᓂᕈᐊᖅᑕᐅᓚᐅᖅᑎᓪᓗᒋᑦ ᑭᖑᕐᖓᒍᑦ ᒫᔾᔨ 31, 1999. ᐊᑖᒍᑦ ᑖᒃᑯᐊ ᐸᕐᓇᐅᑎᑦ, ᐸᕐᓇᐅᑎᓄᑦ ᐃᓚᒋᔭᐅᒧᑦ ᐊᒻᒪᓗ 
ᒪᓕᒐᓕᐅᕐᕕᒃ, ᓄᓇᕗᑦ ᒐᕙᒪᒃᑯᖏᓪᓗ, ᑮᓇᐅᔭᖃᖅᑎᑦᓯᔨᐅᕗᑦ, ᐋᖅᑭᒡᑕᐅᓯᒪᔪᒧᑦ ᓄᖅᑲᕈᒻᒪᓯᐊᒃᓴᓄᑦ 
ᐃᓕᔭᓂᓐᖔᖅᓯᒪᔪᓂᑦ. 

 
b) ᑮᓇᐅᔭᖃᖅᑎᑦᑎᓂᖅ 
ᒫᓐᓇᐅᔪᖅ ᐱᔨᑦᓯᕋᖅᑕᐅᓂᖏᓐᓄᑦ ᑮᓇᐅᔭᖃᖅᑎᑦᓯᕗᑦ ᐅᕙᓐᖓᑦ ᐃᓚᒋᔭᐅᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᓄᖅᑲᕈᒻᒪᓯᐊᒃᓴᓄᑦ ᐃᓕᔭᓂᑦ ᐊᒻᒪᓗ ᑮᓇᐅᔭᖃᖅᑎᑦᓯᔨᐅᑉ ᐃᓕᔭᖏᓐᓂᑦ ᐊᑭᖏᑦ ᒪᓕᒃᑕᐅᓪᓗᑎᒃ ᓂᕆᐅᒋᔭᐅᔪᑦ 
ᐊᑐᐃᓐᓇᕈᖅᑕᐅᖁᓪᓗᒋᑦ ᐃᓘᓐᓇᖏᑦ ᐃᑲᔫᓯᐊᒃᓴᑦ ᐊᑭᓕᖅᑐᕈᑕᐅᓗᑎᒃ ᐸᕐᓇᐅᑎᑎᒍᑦ. ᐊᑭᖓ ᐊᑐᖅᑕᐅᔪᖅ ᒫᔾᔨ 31, 
2023-ᒥ ᐊᑭᒋᓚᐅᖅᑕᖓ 6.5% ᓄᖅᑲᕈᒻᒪᓯᐊᒃᓴᓂᑦ ᑮᓇᐅᔭᓕᐊᖑᔪᓐᓇᖅᑐᖅ ᐃᓚᒋᔭᐅᔪᓄᑦ ᐅᓄᕐᓂᖅᐹᖑᔪᖅ ᒪᓕᒃᓗᒍ 
ᑐᑭᓕᐅᕈᑕᐅᓯᒪᔪᖅ ᐃᑲᔫᓯᐊᖅᑖᖑᔪᓐᓇᖅᑐᑦ ᑭᒡᓕᓕᐅᖅᑕᐅᓯᒪᓪᓗᑎᒃ 2 ᐳᓴᓐᒥᒃ ᐊᒡᒍᖅᑐᖅᑕᐅᓪᓗᑎᒃ (ᒪᓕᒡᓗᒍ 
ᓇᓗᓇᐃᖅᑕᐅᓯᒪᓂᖓ ᐃᓐᑲᒪᑖᒃᓯᓄᑦ ᐱᖁᔭᕐᔪᐊᖏᓐᓂ ᑲᓇᑕᒥ).  ᐃᓚᒋᓪᓗᒍ, ᓇᓕᐊᑐᐃᓐᓇᖅ ᐃᓚᒋᔭᐅᔪᖅ 
ᑐᓂᓯᓐᓂᕈᓂ ᓂᕈᐊᕐᓗᓂ ᒪᓕᒡᓗᒍ ᐃᓚᖓᓂ ᑎᑎᕋᖅᓯᒪᓂᖓ 7 ᐃᓚᒋᐊᕈᑎᖃᖅᑐᑦ ᓄᖅᑲᕈᒻᒪᓯᐊᒃᓴᑦ 
ᐱᖁᔭᕐᔪᐊᖏᑎᒍᑦ, ᑖᓐᓇ ᐃᓚᒋᔭᐅᔪᖅ ᑐᓂᓯᖃᑦᑕᕆᐊᖃᖅᐳᖅ ᐃᓚᓐᖓᖅᑎᕆᕕᐅᓗᓂ ᑮᓇᐅᔭᓕᐊᖏᓐᓂᑦ ᐃᓕᓗᒍ 
ᑮᓇᐅᔭᓄᑦ ᑕᖅᑭᑕᒫᓐ 9%-ᒥᒃ ᑮᓇᐅᔭᓕᐊᖓᓂᑦ ᒪᓕᒃᑕᐅᓗᑎᒃ ᐊᔾᔨᖏᑦ ᐃᓐᑲᒪᑖᒃᓯᓄᑦ ᐱᖁᔭᕐᔪᐊᖁᑎᖓᑦ (ᑲᓇᑕᒥ) 
ᑭᒡᓕᓕᐅᖅᑕᐅᓯᒪᔪᑦ ᓄᖅᑲᕈᒻᒪᓯᐊᒃᓴᓄᑦ ᐃᓕᔭᑦ ᐊᔾᔨᖃᕆᐊᖃᕐᒪᑕ ᐅᓄᕐᓂᕆᔭᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ 
ᕿᑐᕐᖏᐅᖅᑎᑦᓯᔨᐅᔪᑦ ᑮᓇᐅᔭᖃᖅᑎᑦᓯᔪᓐᓇᖁᓪᓗᒋᑦ ᓄᐊᑉᐸᓪᓕᐊᔪᓂᓐᖔᖅᑐᓂᑦ ᐃᑲᔫᓯᐊᒃᓴᓂᑦ ᐸᕐᓇᐅᑎᑎᒍᑦ, 
ᐃᓚᓐᖓᕐᓗᒍ ᐅᓄᕐᓂᕆᔭᖏᓐᓂᒃ ᐃᓚᒋᔭᐅᔪᑉ ᓄᖅᑲᕈᒻᒪᓯᐊᒃᓴᓄᑦ ᐃᓕᓯᒪᔭᖏᓐᓂᑦ. 

 
ᐊᑭᒋᔭᖏᑦ ᕿᒥᕐᕈᓇᒃᑕᐅᖃᑦᑕᕆᐊᖃᖅᐳᑦ ᑲᑎᒪᔨᓕᕆᔨᑦ ᑲᑎᒪᔨᖏᓐᓄᑦ ᐃᓄᐃᓴᖕᓂᖅᐹᖑᓗᒍ ᐊᑕᐅᓯᐊᕐᓗᒍ ᐊᕐᕌᒍᑦ 
ᐱᖓᓱᑦ ᐃᓗᐊᓂ ᑐᓐᖓᕕᒋᓗᒋᑦ ᐊᑐᓕᖁᔭᓕᐊᕆᓯᒪᔭᖏᑦ ᐸᕐᓇᐅᑎᓄᑦ ᕿᑐᕐᖏᐅᖅᑎᑦᓯᔨᐅᔪᑦ. 
 
 
 
 
 
 
 
 
 
 
 
 
 



 

  

 
ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᓄᑦ ᑮᓇᐅᔭᖃᐅᑎᖏᑦ 

ᑎᑎᕋᖅᓯᒪᔪᑦ ᐱᔾᔪᑎᓖᑦ ᑮᓇᐅᔭᓕᕆᔾᔪᑎᒥᓂᕐᓂᑦ 
ᐊᕐᕌᒎᑉ ᐃᓱᐊᓄᑦ ᒫᔾᔨ 31, 2023 

 
ᑕᑯᔭᒃᓴᖅ  1 ᓄᖅᑲᕈᒻᒪᓯᐊᑦ ᖃᓄᐃᑦᑑᓂᖏᑦ (ᑲᔪᓯᔪᖅ) 
 
c) ᓄᖅᑲᕈᒻᒪᓯᐊᒃᓴᓄᑦ ᐃᑲᔫᓯᐊᒃᓴᑦ 
ᓄᖅᑲᕈᒻᒪᓯᐊᑦ ᐊᑭᓕᖅᑐᕈᑕᐅᔭᕆᐊᖃᖅᐳᑦ ᐃᓚᒋᔭᐅᔪᒧᑦ, ᑐᓐᖓᕕᒋᓪᓗᒍ 2%-ᖓ ᐊᑯᓐᓂᖓ ᐱᐅᓂᐹᖑᔪᖅ 
ᑮᓇᐅᔭᓕᐅᖅᑎᓪᓗᒋᑦ ᐊᕐᕌᒍᑦ ᑭᖑᓕᕇᒃᑕᕐᓗᑎᒃ ᑎᓴᒪᑦ ᐃᓗᐊᓂ  ᒪᓕᒐᓕᐅᖅᑎᐅᓗᓂ ᐅᓄᖅᓯᖏᐊᕐᓗᒋᑦ 
ᐱᔨᑦᓯᕐᓂᕆᓚᐅᖅᑕᖓᓄᑦ ᒪᓕᒐᓕᐅᖅᑎᐅᓪᓗᓂ. 

 
ᐃᓚᓪᓗᒍ 

 
2 ᐳᓴᓐᖓᓂᒃ ᐊᑯᓐᓂᐊᓂ ᐱᐅᓂᐹᖑᔪᒃᑯᑦ ᑮᓇᐅᔭᓕᐅᕐᓂᕆᓚᐅᖅᑕᖓᑕ ᐊᕐᕌᒍᑦ ᑭᖑᓕᕇᒃᑕᕐᓗᑎᒃ ᑎᓴᒪᓐ, ᐃᓗᐊᓂ 
ᐊᑐᓂᓗ ᐊᕐᕌᒍᑦ ᒥᓂᔅᑕᐅᕕᒋᓗᓂᐅᒃ, ᐅᖃᖅᑎᐅᓗᓂᓘᓐᓃᑦ ᐅᕝᕙᓘᓐᓃᑦ ᐃᒃᓯᕙᐅᑕᐅᓗᓂ ᐅᓄᖅᓯᒋᐊᕈᑎᒋᓗᓂᒋᑦ 
ᐱᔨᑦᓯᕐᓂᕆᔭᖓ ᐊᑐᓂ ᐃᓂᐅᔪᑦ ᐊᑐᖅᑕᖏᑦ ᒪᓕᒡᓗᒋᑦ. ᐃᓂᐅᔪᑦ ᑎᒍᒥᐊᕆᐊᖃᖅᑕᖓ ᐃᓄᐃᓴᖕᓂᖅᐹᖑᔪᒃᑯᑦ 
ᐊᑯᓂᐅᓂᕆᔭᖓ ᐊᕐᕌᒍ ᐊᑕᐅᓯᖅ ᓄᖅᑲᕈᒻᒪᓯᐊᒃᓴᒥᒃ ᐊᑭᓕᖅᓱᖅᑕᐅᔪᓐᓇᖅᓯᖁᓪᓗᒍ, ᐊᒻᒪᓗ ᓄᖅᑲᕈᒻᒪᓯᐊᒃᓴᓂᒃ 
ᓄᐊᑦᓯᔪᓐᓇᖅᓯᖁᓪᓗᒋᑦ ᐊᑐᓂ ᐃᓂᕆᔭᖏᑦ ᒪᓕᒡᓗᒋᑦ.  
 
d) ᐊᑐᖅᑕᐅᒐᔪᒃᑐᖅ ᐅᑭᐅᖓ ᓄᖅᑲᕈᒻᒪᓯᐊᕐᓂᐊᖅᑎᓪᓗᒋᑦ 
ᐅᑯᐊ ᓇᓕᐊᑐᐃᓐᓇᖅ ᑎᑭᖅᑳᖅᐸᑦ: 
ᐅᑭᐅᖃᓕᕈᓂ 60-ᓂᒃ 
30 ᐊᕐᕌᒍᓄᑦ ᐱᔨᑦᓯᕐᓗᓂ 
ᐅᑭᐅᖓ ᐃᓚᓗᒍ ᐱᔨᑦᓯᕐᓂᖓᓄᑦ ᑎᑭᐅᑎᓗᓂ 80-ᒧᑦ 

 
e) ᐱᓴᕋᐃᒍᒪᓗᓂ ᓄᖅᑲᕈᒻᒪᓯᐊᕐᓂᖅ 
ᐃᓚᒋᔭᐅᔪᖅ ᖃᖓᑐᐃᓐᓇᒃᑯᑦ ᓄᖅᑲᕈᒻᒪᓯᐊᕈᓐᓇᖅᑐᖅ ᓄᖅᑲᕈᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᓐᓃᕈᓂ. 
ᐃᓚᒋᔭᐅᔪᖅ ᓄᖅᑲᕈᒻᒪᓯᐊᖅᑖᕈᓐᓇᖅᑐᖅ ᐅᑭᐅᖓ ᑎᑭᐅᑎᑕᐅᖅᑎᓐᓇᒍ ᓄᖅᑲᕈᒻᒪᓯᐊᖅᑖᖅᐸᒃᑐᑦ 
ᐃᓄᐃᓴᒡᓕᒋᐊᖅᓯᒪᓗᓂ ᓄᖅᑲᕈᒻᒪᓯᐊᒃᓴᖓ 0.25%-ᒥᒃ ᐊᑐᓂ ᑕᖅᑭᑕᒫᓐ ᐃᓚᒋᔭᐅᔪᖅ ᓄᖅᑲᕈᒻᒪᓯᐊᖃᑦᑕᕐᓂᐊᕈᓂ 
ᓯᕗᕐᖓᒍᑦ ᐅᑭᐅᕆᔭᐅᔪᑦ ᓄᖅᑲᕈᒻᒪᓯᐊᖅᑖᕐᕕᒃᓴᐅᑉ. 

 
f) ᑭᖑᕙᕐᓗᓂ ᓄᖅᑲᕈᒻᒪᓯᐊᕐᓂᖅ 
ᑎᑭᓪᓗᒍ ᐅᑭᐅᖓ 69. 

 
g) ᐅᓄᕐᓂᖅᐹᖅ ᐱᔭᐅᔪᓐᓇᖅᑐᑦ  
ᐃᑲᔫᓯᐊᒃᓴᑦ ᓄᐊᑕᐅᔪᑦ, ᐊᕐᕌᒍᑕᒫᓐ ᓄᖅᑲᕈᒻᒪᓯᐊᒃᓴᓂᑦ ᐊᑭᓕᖅᑕᐅᔭᕆᐊᖃᖅᐳᖅ ᐅᖓᑖᓄᐊᖏᓪᓗᓂ ᐃᓅᓴᖕᓂᖅᓴᐅᒃᐸᑦ ᐅᑯᓇᓐᖓᑦ: 
 
(i) ᓇᓗᓇᐃᖅᑕᐅᓯᒪᔪᖅ ᐃᓱᒋᑎᑕᐅᓪᓗᓂ ᐊᑖᒍᑦ ᑮᓇᐅᔾᔭᒃᓵᓄᑦ ᑖᒃᓰᔭᕈᑎᑦ ᑲᓇᑕᒥ ᑕᐃᑲᓂ ᐊᕐᕋᒍᕐᒥ ᐃᓐᓇᖅᓯᐅᑏᑦ  

ᐱᒋᐊᖅᕕᖓᓂ, ᒪᓕᓪᓗᑎᒃ ᖃᑦᓯᓂᑦ ᐅᑭᐅᓂᑦ ᐱᔨᑦᑎᖅᓯᒪᓂᖏᓐᓂᑦ: ᐅᕝᕙᓘᓐᓃᑦ 
(ii) 2% -ᖓ ᐊᕐᕌᒍᑕᒫᓐ ᓇᓗᓇᐃᖅᑕᐅᓯᒪᔪᑦ ᓄᖅᑲᕈᒻᒪᓯᐊᖅᑖᕆᔪᓐᓇᖅᑕᖏᓐᓄᑦ ᐊᑭᓕᐅᑎᒃᓴᑦ, ᐅᓄᖅᓯᒋᐊᕐᓗᒍ 

ᐊᕐᕌᒍᓄᑦ ᐅᓄᕐᓂᕆᔭᖏᓐᓄᑦ ᐱᔨᑦᓯᕐᓂᕆᓯᒪᔭᖓ ᒪᓕᒡᓗᒍ. 
 

h) ᐋᖅᑭᒡᓯᒪᓂᖓ ᓄᖅᑲᕈᒻᒪᓯᐊᒃᓴᑦ 
ᐋᖅᑭᒡᓯᒪᒐᔪᒃᑐᖅ ᐊᑭᓕᖅᑐᐃᓂᖓᑦ ᐱᔨᑦᓯᕐᓂᕐᒧᑦ ᑲᑐᔾᔭᐅᓪᓗᓂ ᐃᓚᒋᔭᐅᔪᒧᑦ ᐊᑭᓕᖅᑐᐃᔪᓐᓇᕐᓗᑎᒃ ᐊᒻᒪᓗ 
ᐊᐃᑉᐸᕆᔭᖓᓄᑦ ᐊᒻᒪᓗ ᐊᑭᓕᖅᑐᐃᔪᓐᓇᖅᑐᑦ 66 2/3%-ᖓᓂᒃ ᕿᒪᒃᑕᐅᔪᑉ ᐃᓅᔪᓐᓃᖅᑎᓪᓗᒍ ᐃᓚᒋᔭᐅᓚᐅᖅᑐᖅ 
ᐱᓪᓚᕆᖕᓂᐅᓴᓪᓗᓂ 100%-ᖓᓂᒃ ᓯᕗᓪᓕᕐᓂ 60-ᖑᔪᓂ ᑕᖅᑭᑕᒫᓐ ᐊᑭᓕᖅᓱᕈᑕᐅᕙᒃᑐᓂ. 

 
 ᐊᑐᓂᓗ ᕿᒪᒃᑕᐅᔪᑦ ᐱᖃᑦᑕᕐᓂᐊᕐᓗᑎᒃ ᓄᖅᑲᕈᒻᒪᓯᐊᒃᓴᕕᓂᖏᑕ 10%-ᖓᓂᒃ (ᐅᓄᕐᓂᖅᐹᖑᔪᓐᓇᖅᑐᖅ ᑲᑎᓪᓗᒋᑦ  
25%) ᐊᐃᑉᐸᕆᔭᖓ ᐆᒪᒃᐸᑦ. ᑕᐃᒪᓕ ᐊᐃᑉᐸᖓ ᐃᓅᔪᓐᓃᖅᓯᒪᔪᕕᓂᐅᑎᓪᓗᒍ, ᐃᑲᔪᕈᓯᐊᒃᓴᑦ 100%-ᖓ 
ᐊᒡᒍᖅᑐᖅᑕᐅᓗᓂ ᑐᓂᔭᐅᒐᔭᖅᐳᖅ ᕿᑐᕐᖓᕆᔭᖏᓐᓄᑦ ᓯᕗᓪᓕᕐᓄᑦ 60-ᓄᑦ ᑕᖅᑭᓄᑦ ᐊᑭᓕᖅᑐᐃᔾᔪᑎᒋᕙᒃᑕᖏᑎᒍᑦ 
ᑭᖑᕐᖓᒍᑦ ᐃᓚᒋᔭᐅᔪᑉ ᓄᖅᑲᕈᒻᒪᓯᐊᒃᓴᖓ ᐱᒋᐊᖅᓯᒪᓕᖅᑎᓪᓗᒍ ᐊᒻᒪᓗ ᑭᖑᕐᖓᒍᑦ 25%-ᖓᓂᒃ ᐃᑲᔫᓯᐊᖅᑕᓕᕐᓗᑎᒃ. 
 
 
 
 
 



 

  

 
ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᓄᑦ ᑮᓇᐅᔭᖃᐅᑎᖏᑦ 

ᑮᓇᐅᔭᑦ ᐅᓂᒃᑳᖏᓐᓄᑦ ᐅᖃᐅᓯᒃᓴᑦ 
ᐊᕐᕌᒎᑉ ᐃᓱᐊᓄᑦ ᒫᔾᔨ 31, 2023 

 
ᑕᑯᔭᒃᓴᖅ  1 ᓄᖅᑲᕈᒻᒪᓯᐊᑦ ᖃᓄᐃᑦᑑᓂᖏᑦ (ᑲᔪᓯᔪᖅ) 
 
 

 
i) ᐊᑭᑦᑐᕆᐊᕈᑎᖏᑦ ᓄᖅᑲᕈᒻᒪᓯᐊᒃᓴᑦ 
ᓄᖅᑲᕈᒻᒪᓯᐊᑦ ᐊᑭᓕᖅᑐᕈᑕᐅᔪᑦ ᐊᒻᒪᓗ ᑭᖑᕙᕆᐊᖅᓯᖅᒪᓪᓗᑎᒃ ᓄᖅᑲᕈᒻᒪᓯᐊᒃᓴᑦ ᐱᔭᐅᔪᒃᓴᑦ ᐊᑭᑦᑐᕆᐊᖅᑕᐅᖃᑦᑕᖅᐳᑦ 
ᔮᓐᓄᐊᕆ 1-ᑕᒫᓐ ᑐᓐᖓᕕᒋᓪᓗᒋᑦ ᓂᐅᕐᕈᑕᐅᕙᒃᑐᑦ ᐊᑭᖏᓐᓄᑦ ᓇᓗᓇᐃᒃᑯᑕᐃᑦ ᑎᑭᓯᒪᓪᓗᒋᑦ ᓯᑎᐱᕆ 30-ᒧᑦ 
ᐊᕐᕌᓂᐅᓚᐅᖅᑐᒧᑦ. 

 
j) ᐅᑭᐅᑭᕐᓗᓂ ᑐᖔᓂ ᓄᖅᑲᕈᒻᒪᓯᐊᒃᓴᖅᑖᕐᕕᒃᓴᐅᑉ ᐃᓅᔪᓐᓃᖅᑎᓪᓗᒍ ᐃᑲᔫᓯᐊᑦ 
ᐃᓚᒋᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᔪᕕᓂᖅ ᐃᓅᔪᓐᓃᖅᐸᑦ ᑐᖔᓂ ᐅᑭᐅᖃᕐᓗᓂ ᓄᖅᑲᕈᒻᒪᓯᐊᖅᑖᕐᕕᒃᓴᐅᑉ ᐊᒻᒪ 
ᐱᔪᓐᓇᖏᓪᓗᓂ ᓄᖅᑲᕈᒻᒪᓯᐊᒃᓴᒥᒃ, ᑖᒃᑯᐊ ᓄᐊᓯᒪᔭᖏᑦ ᓄᖅᑲᕈᒻᒪᓯᐊᒃᓴᒧᑦ ᐃᓕᓯᒪᔭᖏᑦ ᕿᑐᕐᖏᐅᕈᑎᖏᑦ ᐱᖃᓯᐅᑎᓯᒪᓗᒋᑦ 
ᐅᑎᖅᑎᑕᐅᒐᔭᖅᐳᑦ ᕿᒪᐃᕕᒋᓯᒪᔭᖓᓄᑦ. ᑕᐃᒪᓕ ᐃᓚᒋᔭᐅᔪᖅ ᐅᑭᐅᖏᑦ ᓈᒻᒪᖕᓂᖅᐸᑕ ᓄᖅᑲᕈᒻᒪᓯᐊᖅᑖᕐᕕᒃᓴᒧᑦ, 
ᐃᓱᒪᒋᔭᐅᒐᔭᖅᐳᖅ ᐃᓚᒋᔭᐅᔪᖅ ᓄᖅᑲᓚᐅᕐᓂᖓᓂᒃ ᓯᕗᕐᖓᒍᑦ ᐃᓅᔪᓐᓃᓚᐅᖅᑎᓪᓗᒍ ᐊᒻᒪᓗ ᓂᕈᐊᖅᓯᒪᓪᓗᓂ 
ᐊᑐᖅᑕᐅᒐᔪᒃᑐᒥᒃ ᓄᖅᑲᕈᒻᒪᓯᐊᖅᑖᖃᑦᑕᕐᓂᕐᒧᑦ ᐊᑐᖅᑐᕕᓂᐅᓗᓂ. 

 
k) ᐃᑲᔫᑎᑦ ᐊᒧᔭᐅᓂᖏᑦ 
ᐃᓚᒋᔭᐅᔪᖅ ᓄᖅᑲᕐᓂᕈᓂ ᑎᓴᒪᓄᑦ ᐅᓄᕐᓂᖅᓴᓄᓪᓘᓐᓃᑦ ᐊᕐᕌᒍᓄᑦ ᐱᔨᑦᓯᖅᓯᒪᓗᓂ ᐅᕝᕙᓘᓐᓃᑦ ᐱᔨᑦᓯᕐᓂᕐᓗᓂᓐ 
ᐃᓄᐃᓴᖕᓂᖅᐹᒃᑯᑦ ᐊᕐᕌᒍᒧᑦ ᐊᑕᐅᓯᕐᒧᑦ ᓂᕈᐊᖅᑕᐅᓯᒪᓗᓂ ᐃᓕᓯᒪᓗᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ  ᐱᖃᑦᑕᕈᓐᓇᖅᑐᖅ 
ᓄᖅᕈᒻᒪᓯᐊᒃᓴᓂᒃ. ᐃᓘᓐᓇᖏᑦ ᐃᓚᒋᔭᐅᔪᑦ ᓄᖅᑲᖅᑐᕕᓂᐅᔪᑦ ᑐᓂᔭᐅᒐᔭᖅᐳᑦ ᐃᓗᐃᒃᑲᓂᒃ ᐊᑭᓕᐅᑎᓂᒃ ᓄᐊᓯᒪᔭᖏᓐᓂᑦ 
ᓄᖅᑲᕈᒻᒪᓯᐊᒃᓴᓄᑦ ᐃᓕᓯᒪᔭᖏᓐᓂᑦ ᐱᖃᓯᐅᑎᓗᒍ ᕿᑐᕐᖏᐅᕈᑎᖏᑦ. 

 
ᑕᑯᔭᒃᓴᖅ 2 ᐱᒻᒪᕆᐅᓂᖏᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ 

 
a) ᑐᓐᖓᕕᖏᑦ ᓴᖅᑭᑕᐅᓂᖏᑕ 
ᐅᑯᐊ ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᐅᔪᑦ ᑎᑎᕋᖅᑕᐅᓚᐅᖅᑐᑦ ᐊᑐᕐᖢᑎᒃ ᑲᔪᓯᔪᒃᑯᑦ ᐃᓱᒫᓗᒍᑎᖏᓐᓂᒃ ᐊᒻᒪ ᒫᓐᓇᐅᔪᖅ 
ᐃᓗᐃᒃᑑᓈᕐᓗᒋᑦ ᑮᓇᐅᔭᖁᑎᒋᔭᐅᔪᑦ ᖃᓄᐃᓐᓂᕆᔭᖏᑦ ᐸᕐᓇᐅᑎᓃᑦᑐᑦ ᐃᓛᒃᑯᖓᓪᓗᒋᑦ ᑮᓇᐅᔭᓕᕆᔾᔪᑎᓄᑦ 
ᐅᓂᒃᑳᓕᐅᕐᕕᐅᖃᑦᑕᕐᒪᑕ ᑎᒥᐅᔪᒧᑦ ᐃᒻᒥᒃᑰᖅᑐᒧᑦ ᑮᓇᐅᔭᖃᖅᑎᑦᓯᔪᒧᑦ ᐊᒻᒪᓗ ᐸᕐᓇᐅᑎᖃᖅᑎᑦᓯᔪᒧᑦ ᐃᓚᒋᔭᐅᔪᓄᑦ.  
ᑮᓇᐅᔭᓕᕆᔾᔪᑎᓄᑦ ᑎᑎᕋᖅᑕᐅᓚᐅᖅᑐᑦ ᐃᑲᔪᖅᓯᖁᓪᓗᒋᑦ ᐸᕐᓇᐅᑎᓕᐅᖅᑎᓪᓗᒋᑦ ᐃᓚᒋᔭᐅᔪᑦ ᐊᒻᒪᓗ ᐊᓯᖏᑦ ᐱᖃᑦᑕᖅᑐᑦ 
ᐸᕐᓇᐅᑎᓂᓐᖔᖅᑐᓂᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑭᓯᐊᓂᓕ ᑕᑯᒃᓴᐅᑎᑦᓯᖏᒻᒪᑕ ᑮᓇᐅᔭᖃᖅᑎᑕᐅᔭᕆᐊᖃᕐᓂᖏᓐᓂᒃ 
ᐸᕐᓇᐅᑎᑦ ᐅᕝᕙᓘᓐᓃᑦ ᐃᑲᔪᕈᑎᒃᓴᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᐊᑐᓂ ᐸᕐᓇᐅᑎᖁᑎᒋᔭᐅᔪᑦ ᐃᓚᒋᔭᐅᔪᓄᑦ. 
ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᒋᔭᐅᔪᑦ ᑎᑎᕋᖅᑕᐅᓯᒪᕗᑦ ᒪᓕᒃᑕᐅᓯᒪᓪᓗᑎᒃ ᑲᓇᑕᒥᐅᑦ ᑮᓇᐅᔭᓕᕆᓂᕐᒧᑦ ᒪᓕᒐᖏᓐᓂᒃ 
ᐊᔾᔨᒌᓕᖅᑎᑕᐅᓯᒪᔪᓂᒃ ᐊᑐᖅᑕᐅᕙᒃᑐᓂᒃ ᓄᖅᑲᕈᒻᒪᓯᐊᒃᓴᑦ ᐸᕐᓇᐅᑎᖏᓐᓄᑦ. 

 
ᑖᒃᑯᐊ ᐸᕐᓇᐅᑎᑎᒍᑦ ᕿᑐᕐᖏᐅᖅᑎᑦᓯᖃᑦᑕᖅᑐᑦ ᐊᒡᒍᖅᑐᖅᓯᒪᐅᖅᑐᓂᒃ ᑮᓇᐅᔭᑦ ᑲᑎᓐᖓᐅᕐᖢᑎᒃ ᐱᕈᖅᓴᖅᑕᐅᔪᑦ 
ᓴᖅᑭᑕᐅᓯᒪᔪᑦ ᐊᒻᒪᓗ ᐊᐅᓚᑕᐅᓪᓗᑎᒃ ᕕᐅᑐᓪ, ᒍᑦᒪᓐ ᐊᒻᒪᓗ ᓇᒻᒥᓂᖃᐅᑎᖓ ᓕᒪᑎᑦ-ᑯᓐᓄᑦ  ᑲᑎᓐᖓᔪᑦ 
ᕿᑐᕐᖏᐅᖅᑎᑕᐅᒐᓱᐊᖅᑐᑦ ᑮᓇᐅᔭᑦ ᒪᓕᒃᓯᒪᖃᑦᑕᕐᒪᑕ ᓂᐅᕐᕈᑕᐅᔪᑦ ᐊᑭᖏᓐᓂᒃ ᐊᑐᖅᑕᐅᖃᑦᑕᖅᑐᑦ ᑐᓂᔭᐅᓪᓗᑎᒃ 
ᑮᓇᐅᔭᓕᐊᖑᔪᓄᑦ ᑲᑎᑕᐅᓪᓗᑎᒃ ᐃᓚᐅᔪᑦ ᐊᒻᒪᓗ ᐊᑭᖏᑦ ᓂᐅᕕᖅᑕᐅᔪᑦ ᐊᒻᒪᓗ ᓂᐅᕐᕈᑕᐅᔪᑦ ᑲᑎᓐᖓᑎᓪᓗᒋᑦ ᑮᓇᐅᔭᑦ 
ᐱᕈᖅᓴᔭᑦ.  ᑖᒃᑯᐊ ᑲᑎᓐᖓᓪᓗᑎᒃ ᕿᑐᕐᖏᐅᖅᑎᑕᐅᔪᑦ ᑮᓇᐅᔭᑦ ᐱᖃᓯᐅᔾᔨᓯᒪᕗᑦ ᑮᓇᐅᔭᓕᕆᓂᕐᒧᑦ ᓴᓇᔾᔪᑎᖏᓐᓂᒃ, 
ᕿᑐᕐᖏᐅᕈᑎᑎᒍᑦ ᑮᓇᐅᔭᓕᐊᓂᒃ ᐃᓯᖅᐸᓪᓕᐊᔭᕆᐊᖃᖅᑐᓂᒃ ᐊᒻᒪᓗ ᒪᓕᒐᖅᑎᒍᑦ ᐊᑭᓕᖅᓱᕆᐊᓕᖕᓂᒃ, ᐊᒻᒪᓗ 
ᑮᓇᐅᔭᓪᓚᕆᖕᓂᒃ. 

 
b) ᐊᑭᖓ ᑮᓇᐅᔭᑦ ᕿᑐᕐᖏᐅᖅᑎᑕᑦ ᖃᐅᔨᓴᖅᑕᐅᓂᖓ 
ᑮᓇᐅᔭᑦ ᕿᑐᕐᖏᐅᖅᑎᑕᑦ ᐊᒡᒍᖅᑐᖅᓯᒪᐅᖅᑐᓂ ᐃᓕᔭᐅᓯᒪᕗᑦ ᑲᑎᓐᖓᓪᓗᑎᒃ ᕿᑐᕐᖏᐅᖅᑎᑕᑦ ᑮᓇᐅᔭᑦ ᑎᑎᕋᖅᑕᐅᖃᑦᑕᖅᑐᑦ 
ᑮᓇᐅᔭᓕᕆᔾᔪᑎᑦ ᑎᑎᖅᑲᖁᑎᖏᓐᓂ ᐊᑐᕐᖢᑎᒃ ᐊᑭᖏᓐᓂᒃ ᐊᑐᖅᑕᐅᔪᓂᒃ. ᑖᒃᑯᐊ ᐊᑭᖏᑦ ᐊᑐᖅᑕᐅᔪᑦ ᐊᑐᓂ ᐱᕈᖅᓴᔭᐅᔪᑦ 
ᑐᓐᖓᕕᖃᖅᑐᑦ ᐊᑭᓪᓚᕆᒋᔭᖏᓐᓂᒃ ᑮᓇᐅᔭᑦ ᕿᑐᕐᖏᐅᖅᑎᑕᑦ ᑲᑎᓐᖓᑎᓪᓗᒋᑦ ᑮᓇᐅᔭᑦ ᐱᕈᖅᓴᔭᑦ.  ᐊᑭᓪᓚᕆᒋᔭᖓ 
ᐅᓄᕐᓂᖓ ᐃᓱᒪᒃᓴᖅᓯᐅᕈᑕᐅᖃᑦᑕᖅᐳᖅ ᐊᖏᕈᑕᐅᓯᒪᓪᓗᓂᓗ ᓯᓚᑖᓃᑦᑐᓄᑦ ᐱᓕᕆᔭᐅᓪᓗᓂ ᖃᐅᔨᒪᔭᐅᓪᓗᓂ, 
ᐱᓕᕆᔪᒪᓂᖏᑦ ᒪᓕᒃᑕᐅᓪᓗᑎᒃ ᑕᒪᒃᑮᒃ ᑭᓱᑐᐃᓐᓇᕐᒧᑦ ᐊᐅᓚᔾᔭᒃᑕᐅᑐᐃᓐᓇᕐᓂᐊᖏᓪᓗᑎᒃ. 

 
 
 
 
 
 



 

  

ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᓄᑦ ᑮᓇᐅᔭᖃᐅᑎᖏᑦ 
ᑮᓇᐅᔭᑦ ᐅᓂᒃᑳᖏᓐᓄᑦ ᐅᖃᐅᓯᒃᓴᑦ 
ᐊᕐᕌᒎᑉ ᐃᓱᐊᓄᑦ ᒫᔾᔨ 31, 2023 

 
ᑕᑯᔭᒃᓴᖅ  2 ᓄᖅᑲᕈᒻᒪᓯᐊᑦ ᖃᓄᐃᑦᑑᓂᖏᑦ (ᑲᔪᓯᔪᖅ) 

 
c) ᐊᑭᓪᓚᕆᖓ ᖁᕝᕙᖅᐸᓪᓕᐊᓯᒪᓂᕆᔭᖓᑕ 
Iᕿᑐᕐᖏᐅᖅᑎᑕᑦ ᑮᓇᐅᔭᑦ ᐱᖁᑎᒋᔭᑦ ᓇᓗᓇᐃᖅᑕᐅᓯᒪᖃᑦᑕᖅᐳᑦ ᐊᒻᒪᓗ ᓴᖅᑭᑕᐅᓪᓗᑎᒃ ᓇᓕᐊᖕᓂᑐᐃᓐᓇᖅ 
ᓇᓗᓇᐃᖅᑕᐅᓯᒪᔪᓂ ᐱᖃᓯᐅᔾᔨᓯᒪᓪᓗᑎᒃ ᐱᒻᒪᕆᐅᔪᓂᒃ ᑐᓴᖅᓯᒪᔭᖏᓐᓂᒃ ᐊᑐᕐᖢᑎᒃ ᐊᑭᖏᓐᓂᒃ ᖃᐅᔨᓴᐃᓯᒪᕗᑦ 
ᐆᒃᑐᕋᐃᓪᓗᑎᒃ ᐅᑯᐊ: 

• ᑭᒡᓕᖃᖅᑐᖅ 1 – ᐅᖃᐅᑕᐅᓯᒪᔪᑦ ᐊᑭᖏᑦ (ᐋᖅᑭᒋᐊᖅᓯᒪᖏᑦᑐᑦ) ᐊᑐᖅᑕᐅᔪᓂ ᓂᐅᕐᕈᑕᐅᓪᓗᑎᒃ ᐊᔾᔨᖏᓐᓂᒃ 
ᑮᓇᐅᔭᑦ ᐱᖁᑎᒋᔭᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑭᓕᖅᓱᕆᐊᓕᑦ; 

• ᑭᒡᓕᖃᖅᑐᖅ 2 – ᐃᓕᔭᑦ ᐊᓯᖏᓐᓂᑦ ᑕᐃᔭᐅᓯᒪᔪᓂᑦ ᐊᑭᖏᓐᓂᑦ ᐱᖃᓯᐅᔾᔨᓯᒪᔪᑦ ᑭᒡᓕᖃᖅᑐᖅ 1-ᒥᒃ ᑕᑯᒃᓴᐅᔪᓂ 
ᐃᓗᐊᓂ ᑮᓇᐅᔭᑦ ᐱᖁᑎᒋᔭᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑭᓕᖅᓱᕆᐊᓕᑦ, ᑐᕌᖅᑐᒃᑯᑦ ᐅᕝᕙᓘᓐᓃᑦ 
ᑐᕋᐃᓐᓇᖏᑦᑐᒃᑯᑦ; ᐊᒻᒪᓗ 

• ᑭᒡᓕᖃᖅᑐᖅ 3 – ᐅᔾᔨᕐᓇᖏᑦᑐᑦ ᐃᓕᔭᑦ. 
 

d) ᓄᓇᖅᑲᑎᒋᔭᐅᖏᑦᑐᓄᑦ ᓂᐅᕐᕈᑎᖃᕐᓂᖅ 
ᓄᓇᖅᑲᑎᒋᔭᐅᖏᑦᑐᓄᑦ ᓂᐅᕐᕈᑎᖃᕐᓂᖅ ᑐᑭᓕᐅᖅᑕᐅᓯᒪᕗᖅ ᑲᓇᑕᒥᐅᑦ ᑮᓇᐅᔭᖁᑎᖏᓐᓂᒃ ᐊᑐᖔᕐᓗᑎᒃ ᐊᑭᒋᔭᖏᓐᓂᒃ 
ᓂᐅᕈᑕᐅᕙᒃᑐᑦ ᐊᑐᖅᐳᑦ. ᐊᕐᕌᒍᑉ ᐃᓱᐊᓂ, ᐊᑭᓪᓚᕆᒋᔭᖏᑦ ᑮᓇᐅᔭᑦ ᕿᑐᕐᖏᐅᖅᑎᑕᐅᔪᑦ ᐊᒻᒪᓗ ᐊᓯᖏᑦ ᑮᓴᐅᔭᑦ 
ᐱᖁᑎᒋᔭᐅᔪᑦ ᐊᒻᒪᓗ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ ᐊᑐᖅᑕᐅᔪᑦ ᓄᓇᖅᑲᑎᒋᓐᖏᑕᑦᑕ ᑮᓴᐅᔭᖁᑎᖏᓐᓂᒃ 
ᑐᑭᓕᐅᖅᑕᐅᖔᖃᑦᑕᖅᐳᑦ ᐊᕐᕌᒍᑦ ᐃᓱᐊᓂ ᓂᐅᕐᕈᑕᐅᔪᑦ ᐅᓄᕐᓂᖏᑦ ᐊᑐᕐᓗᒋᑦ. ᓂᐅᕐᕈᑕᐅᔪᓄᑦ ᐊᔾᔨᒋᖏᓐᓂᕆᔭᖏᑦ 
ᐱᖃᓯᐅᔾᔭᐅᓯᒪᕗᑦ ᐃᓗᐊᓂ ᖃᐅᔨᓴᐃᑎᓪᓗᒋᑦ ᑖᒃᓯᔭᖅᓯᒪᓕᖅᑎᓪᓗᒋᑦ ᕿᑐᕐᖏᐅᖅᑎᑕᐅᔪᓂᑦ ᑮᓇᐅᔭᓕᐊᑦ. 

 
e) ᑮᓇᐅᔭᑦ ᐃᓯᖅᐸᓪᐊᓕᔪᑦ ᐃᓕᓴᕆᔭᐅᓂᖏᑦ 
ᕿᑐᕐᖏᐅᕈᑎᖏᑎᒍᑦ ᑮᓇᐅᔭᓕᐊᖑᔪᑦ ᐃᓕᓴᕆᔭᐅᖃᑦᑕᖅᐳᑦ ᓄᐊᑕᐅᕙᓪᓕᐊᓂᖏᑦ ᒪᓕᒃᑕᐅᓪᓗᑎᒃ ᐃᓗᐊᓂ 
ᕿᑐᕐᖏᐅᖅᑎᑕᐅᓂᕆᔭᖓᑕ.  ᐅᑎᖅᑐᒃᓴᑦ ᐃᓕᓴᕆᔭᐅᖃᑦᑕᖅᐳᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᓇᓗᓇᐃᖅᑕᐅᓪᓗᑎᒃ ᐅᓪᓗᐊᓂ 
ᐅᓄᕐᓂᕆᔭᖏᑦ ᐊᑐᖅᑕᐅᓪᓗᑎᒃ ᓇᓗᓇᐃᖅᑕᐅᓯᒪᓂᖏᑦ.  ᐃᓕᓴᕆᔭᐅᔪᑦ ᖃᑭᔾᔪᑕᐅᓪᓗᑎᒃ ᐊᒻᒪᓗ ᐊᓯᐅᔨᔭᐅᓪᓗᑎᒃ 
ᓂᐅᕐᕈᑕᐅᓂᖏᑎᒍᑦ ᑮᓇᐅᔭᑦ ᕿᑐᕐᖏᐅᕈᑎᖏᑕ ᐅᖃᐅᑕᐅᖃᑦᑕᖅᐳᑦ ᑖᒃᓯᔭᖅᓯᒪᓕᖅᑎᓪᓗᒍ ᐅᓄᕐᓂᖓ. 

 
ᑕᑯᔭᒃᓴᖅ 3 ᑮᓇᐅᔭᑦ ᕿᑐᕐᖏᐅᖅᑎᑕᑦ 

2023 2022 
  ᐊᑭᓪᓚᕆᖓ            ᐊᑭᓪᓚᕆᖓ       

% % 
ᑮᓇᐅᔭᓪᓚᕇᑦ 
ᑮᓇᐅᔭᓐᖑᕈᓐᓇᖅᑐᓪᓗ 

$        484,988       2.7   $        266,377          1.5 

ᐋᖅᑭᒃᓯᒪᔪᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ 

                                   
5,518,579  

  
30.0 

                                    
5,611,680 

       
 31.6  

 
ᐊᑭᓪᓗᐊᖏᑦ 

       

 
       

ᑲᓇᑕᒥ ᑮᓇᐅᔭᖏᑦ 5,334,872  29.0  5,505,128  31.0 

ᐊᒥᐊᕆᑲᒥ ᑮᓇᐅᔭᖏᑦ 4,023,199  21.9  3,498,420  19.7 

ᐊᓯᖏᑦ ᓄᓇᕐᔪᐊᒥ ᑮᓇᐅᔭᖏᑦ 3,009,132  16.4  2,876,874  16.2 

  12,367,203    67.3    11,880,422    66.9  

ᑲᑎᓪᓗᒋᑦ ᕿᑐᕐᖏᐅᖅᑎᑕᐅᔪᑦ  $ 18,370,770    100.0    $ 17,758,479    100.0  



ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᓄᑦ ᐃᑲᔫᑏᑦ  
ᑮᓇᐅᔭᖁᑎᖏᓐᓄᑦ ᐅᖃᐅᓯᒃᓴᑦ 
ᐊᕐᕌᒍᒧᑦ ᐃᓱᓕᑦᑐᒧᑦ ᒫᔾᔨ 31, 2023 

 

  

ᑕᑯᔭᒃᓴᖅ 3  ᕿᑐᕐᖏᐅᖅᑎᑕᑦ (ᑲᔪᓯᔪᖅ) 
 
ᐊᑭᓪᓚᕆᒋᔭᖏᑦ ᐃᓘᓐᓇᖏᑕ ᑮᓇᐅᔭᑦ ᕿᑐᕐᖏᐅᖅᑎᑕᑦ ᑎᒍᒥᐊᖅᑕᐅᔪᑦ ᐸᕐᓇᐅᑎᒥ ᓇᓗᓇᐃᖅᑕᐅᓯᒪᔪᑦ 
ᐃᓕᔭᐅᓂᕋᖅᑕᐅᓗᑎᒃ ᒪᓕᒡᓗᒍ ᑐᑭᓕᐅᖅᑕᐅᓯᒪᓂᖓ ᐊᑖᒍᑦ ᑭᒡᓕᖃᖅᑎᑕᖅ 1 ᐊᒡᒍᖅᑐᖅᓯᒪᓂᖓᑕ ᐊᑭᓪᓚᕆᒋᔭᖓᓄᑦ 
ᖁᕝᕙᖅᐊᓪᓕᐊᓯᒪᓂᖓᒍᑦ. ᑖᒃᑯᐊ  ᑮᓇᐅᔭᑦ ᕿᑐᕐᖏᐅᖅᑎᑕᑦ ᐊᑭᖏᑦ ᑐᓐᖓᕕᖃᖅᑐᑦ ᒫᔾᔨ 31, 2023 ᑖᒃᑯᓇᓐᖔᖅᑐᑦ 
$18,089,557 (2022 - $17,182,290). 

 
ᑕᑯᔭᒃᓴᖅ 4 ᕿᑐᕐᖏᐅᖅᑎᑕᑦ ᐊᑦᑕᓇᔾᔭᐃᖅᑕᐅᓯᒪᓪᓗᑎᒃ ᒥᐊᓂᕆᔭᐅᓂᖏᑦ 

 
ᐸᕐᓇᐅᑎᑦ ᑮᓇᐅᔭᓄᑦ ᔭᒐᐃᔭᕆᐊᒃᓴᖅ ᐊᑦᑕᕐᓇᖅᑐᒦᑉᐳᑦ ᒫᓐᓇ ᕿᑐᕐᖏᐅᖅᑎᑕᐅᓂᖏᓐᓄᑦ ᐱᓕᕆᐊᑦ ᒪᓕᒡᓗᒋᑦ. ᑖᒃᑯᐊ 
ᑮᓇᐅᔭᓄᑦ ᔭᒐᐃᔪᓐᓇᕐᓂᕐᒧᑦ ᐊᑦᑕᕐᓇᕐᓂᕆᔭᖏᑦ ᐊᒥᐊᒃᑯᖏᑦ ᐊᑦᑕᕐᓇᖅᓯᓗᑎᒃ, ᓂᐅᕐᕈᑕᐅᓂᖏᓐᓄᑦ ᐊᑦᑕᕐᓇᕐᓂᖅ 
ᐊᒻᒪᓗ ᑮᓇᐅᔭᓐᖑᖅᑎᑎᑦᓯᕐᓂᒧᑦ ᐊᑦᑕᕐᓇᕐᓂᖓ.  ᐱᓯᒪᔭᖏᑦ ᐊᑦᑕᕐᓇᖅᑐᒦᓕᕋᔭᖅᑐᑦ ᐊᓯᐅᔨᑐᐃᓐᓇᕆᐊᖃᕐᓗᑎᒃ 
ᐱᖃᑎᒋᔭᐅᔪᖅ ᐱᓕᕆᐊᖃᕐᓂᖏᑉᐸᑦ ᒪᓕᒐᖏᓐᓂᒃ ᑳᓐᑐᕌᑉ ᐃᓗᐊᓃᑦᑐᓂᒃ. ᓂᐅᕐᕈᑎᖃᕐᓂᒧᕐᑦ ᐊᑦᑕᕐᓇᕈᑎᖃᖅᐳᖅ 
ᓄᓇᖅᑲᑎᒋᓐᖏᑕᑦᑎᓐᓂ ᓄᓇᕐᔪᐊᕐᒥ ᑮᓇᐅᔭᖁᑎᖏᑎᒍᑦ ᕿᑐᕐᖏᐅᖅᑎᑦᓯᓂᕐᒧᑦ, ᕿᑐᕐᖏᐅᕈᑎᖏᑦ ᐊᑦᑕᕐᓇᕐᓗᑎᒃ 
ᐊᒻᒪᓗ ᐊᑭᖏᓐᓄᑦ.  ᑮᓇᐅᔭᑦ ᐊᒧᔭᐅᑐᐃᓐᓇᕈᓐᓇᕐᒪᑕ ᑮᕼᓇᐅᔭᓐᖑᖅᑎᑕᐅᓗᑎᒃ ᑕᐃᒪᐃᒻᒪᑦ ᐸᕐᓇᐅᑎ 
ᐊᖑᒻᒪᑎᔪᓐᓇᐃᓕᒐᔭᖅᑐᖅ ᐱᓕᕆᐊᒃᓴᕆᓚᐅᖅᑕᖏᓐᓄᑦ ᑲᑕᖕᓂᖅᐸᑕ. 

 
a) ᑮᓇᐅᔭᖁᑎᒋᔭᑦ ᐊᑦᑕᕐᓇᕐᓂᖏᑦ  
ᐃᓚᐅᔪᑦ ᐱᓕᕆᖃᑕᐅᓪᓗᑎᒃ ᑮᓇᐅᔭᖁᑎᒋᔭᑦ ᐊᑦᑕᕐᓇᕐᓂᖓ ᐅᓇᐅᕗᖅ ᐊᑦᑕᕐᓇᖅᑐᖅ ᐊᓯᐅᔨᑐᐃᓐᓇᕆᐊᖃᕐᓂᕐᒧᑦ 
ᑮᓇᐅᔭᓂᒃ ᒪᓕᒃᓯᒪᓐᓂᖏᑉᐸᑕ ᐱᓕᕆᐊᒃᓴᕆᔭᕆᐊᖃᖅᑕᖏᓐᓂᒃ ᑮᓇᐅᔭᓕᕆᓂᕐᒧᑦ ᐱᓕᕆᖁᔭᐅᓯᒪᔪᓂᒃ ᐸᕐᓇᐅᑎᑦ 
ᐃᓗᐊᓂ.  ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᐅᓄᕐᓂᕆᔭᖏᑦ ᐱᖁᑎᒋᔭᑦ ᒪᓕᒃᓯᒪᒐᔪᒃᐳᑦ ᖃᔨᐅᓴᖅᑕᐅᓯᒪᓪᓗᑎᒃ 
ᓯᓚᖅᑲᑎᖏᓐᓂᑦ ᑮᓇᐅᔭᓕᐅᕐᓂᕆᔭᖏᑦ.  ᑖᒃᑯᐊ ᑮᓇᐅᔭᓕᐅᕐᓂᕆᔭᖏᓐᓄᑦ ᐊᑦᑕᕐᓇᕐᓂᕆᔭᖏᑦ ᐊᑐᕐᓗᒋᑦ 
ᐊᓯᐅᔨᔪᓐᓇᖅᑐᑦ ᑕᒪᒃᑯᐊ ᑐᓂᓯᔨᐅᔪᑦ ᐊᒻᒪᓗ ᐊᑭᓕᒃᓴᖃᖅᑐᑦ ᐊᒃᐸᖅᓯᒋᐊᖅᑎᓪᓗᒋᑦ ᑮᓇᐅᔭᖁᑎᒋᔭᐅᔪᓂᒃ 
ᐸᖅᑭᒡᓯᔨᐅᔪᑦ ᑲᑕᒑᖓᑕ ᐊᑭᓪᓚᕆᒋᓚᐅᖅᑕᖏᓐᓂᑦ.  ᑖᒃᑯᐊ ᑮᓇᐅᔭᖁᑎᒋᔭᑦ ᐊᑦᑕᕐᓇᕈᓐᓇᖅᑐᑦ ᑮᓇᐅᔭᓕᕆᔾᔪᑎᓄᑦ 
ᐊᑐᖅᑕᐅᔪᑦ  ᐊᐅᓚᑦᓯᔾᔪᑎᑦ ᐆᒃᑐᕋᕈᑎᖃᖅᐸᒃᑐᑦ ᓇᓚᒎᖅᑐᓂᒃ ᑮᓇᐅᔭᖁᑎᒋᔭᑦ ᐊᑭᖏᓐᓂᒃ ᑳᓐᑐᕋᒃᑎᒍᑦ ᐱᓕᕆᐊᒃᓴᖏᑦ 
ᒪᓕᒡᓗᒋᑦ.  ᐅᓄᕐᓂᖅᓴᐅᔪᑦ ᐸᕐᓇᐅᑎᑦ ᑮᓇᐅᔭᖁᑎᖏᑕ ᕿᑐᕐᖏᐅᕈᑎᖏᑦ ᐊᑭᓕᒃᓴᖃᓕᕐᒪᑕ ᐱᓕᕆᖃᑎᒋᔭᖏᓐᓄᑦ 
ᐃᓱᒪᒋᓗᒋᑦ ᕿᑐᕐᖏᐅᖅᑎᑕᐅᔪᑦ ᐱᐅᔭᕆᐊᖃᕐᓂᖏᑦ. 

 
b) ᑲᓇᑕᒥᐅᑕᐅᖏᑦᑐᑦ ᓄᓇᖅᑲᑎᒋᓐᖏᑕᑦᑕ ᑮᓇᐅᔭᖁᑎᖏᑦ ᐊᑦᑕᕐᓇᕐᓂᖏᑦ 
ᐸᕐᓇᐅᑎᑦ ᑖᒃᑯᐊ ᓴᖅᑭᔮᑦᑎᐊᖅᐳᑦ ᓄᓇᖅᑲᑎᒋᓐᖏᑕᑦᑕ ᑮᓇᐅᔭᖁᑎᖏᑎᒍᑦ ᐊᑦᑕᕐᓇᕐᓂᔭᖏᑦ ᐱᓪᓗᒋᑦ ᑎᒍᒥᐊᖅᑕᐅᔪᑦ 
ᑲᑎᓐᖓᐅᕐᖢᑎᒃ ᐱᕈᖅᓴᔭᐅᖓᓱᐊᖅᑐᑦ ᑮᓇᐅᔭᑦ ᐱᕈᖅᓴᔭᐅᖕᒪᑕ ᕿᑐᕐᖏᐅᖅᑎᑕᐅᓪᓗᑎᒃ ᑲᓇᑕᒥᐅᑕᐅᖏᑦᑐᑦ ᑮᓇᐅᔭᖁᑎᖏᑕ 
ᓴᓐᖏᓂᖓ ᐊᑐᖅᑕᐅᓪᓗᓂ.  ᓄᓇᖅᑲᑎᒋᔭᐅᖏᑦᑐᑦ ᑲᓇᑕᒥᐅᑕᐅᖏᑦᑐᑦ ᑮᓇᐅᔭᖁᑎᖏᑦ ᐊᑦᑕᕐᓇᖅᑐᒦᑉᐳᑦ ᐊᑭᖏᓐᓄᑦ ᐅᕝᕙᓘᓐᓃᑦ 
ᓯᕗᓂᒃᓴᒥ ᑮᓇᐅᔭᑦ ᓯᕗᒧᒍᓐᓴᕐᓂᖏᑦ ᑮᓇᐅᔭᓕᕆᔾᔪᑎᑦ ᐊᐅᓚᑦᓯᔾᔪᑎᑦ ᐊᓯᔾᔨᖃᑦᑕᖅᑐᓪᓗᒋᑦ ᐱᓪᓗᒍ ᓄᓇᖅᑲᑎᒋᔭᐅᖏᑦᑐᓄᑦ 
ᓂᐅᕕᖃᑦᑕᕐᓂᐅᑉ ᐊᖏᓂᖓ ᒪᓕᒃᑕᐅᓪᓗᓂ. ᐊᑭᓪᓚᕆᒋᔭᖏᑦ ᑮᓇᐅᔭᑦ ᕿᑐᕐᖏᐅᖅᑎᑕᑦ ᐊᑭᖏᑦ ᒪᓕᒃᓯᒪᑎᓪᓗᒋᑦ 
ᓄᓇᖅᑲᑎᒋᔭᐅᖏᑦᑐᑦ ᑮᓇᐅᔭᖁᑎᖏᓐᓄᑦ ᑐᑭᓕᐅᖅᑕᐅᓪᓗᑎᒃ ᑲᓇᑕᒥᐅᑦ ᑮᓇᐅᔭᖁᑎᖏᑕ ᓴᓐᖏᓂᖓ ᐊᑐᖅᑕᐅᓪᓗᓂ 
ᑕᐃᒪᐃᓕᐅᓚᐅᖅᑐᑦ ᐅᓂᒃᑳᓕᐅᕐᕕᒃᓴᒧᑦ ᑎᑭᒐᓱᐊᕐᓂᖓᓂ. ᑕᐃᒪᐃᒻᒪᑦ, ᐊᓯᔾᔨᑲᑕᖃᑦᑕᕐᓂᖓ ᑲᓇᑕᒥᐅᑦ ᑮᓇᐅᔭᖁᑎᖓ 
ᐊᔾᔨᒌᒍᓐᓃᖅᑕᕐᒪᑦ ᓄᓇᖅᑲᑎᒋᓐᖏᑕᑦᑕ ᑮᓇᐅᔭᖁᑎᖏᓐᓂᒃ ᓴᓐᖐᓐᓂᖅᓴᐅᓕᕈᓐᓇᖅᑐᖅ ᐅᕝᕙᓘᓐᓃᑦ ᓴᓐᖏᓂᖅᓴᐅᓕᕈᓐᓇᕐᓗᓂ 
ᑕᐃᒪᐃᑎᓪᓗᒍ ᐊᑭᓪᓚᕆᒋᔭᖓᓂᒃ ᑮᓇᐅᔭᑦ ᕿᑐᕐᖏᐅᖅᑎᑕᐅᔪᑦ ᐊᒃᑐᐃᔪᓐᓇᕐᒪᑦ. ᖃᓂᒋᔭᖓᓂ 38.3% (2022 – 35.9%) 
ᐸᕐᓇᐅᑎᑦ ᑮᓇᐅᔭᑦ ᕿᑐᕐᖏᐅᖅᑎᑕᑦ ᐅᕝᕙᓘᓐᓃᖅ $7,032,331 (2022 - $6,375,294) ᑕᐃᒪᓐᓇ ᐊᑭᖃᖅᑎᒋᔪᑦ ᑲᓇᑕᐅᑉ 
ᑮᓇᐅᔭᖁᑎᖏᑕ ᐊᓯᐊᒍᑦ ᕿᑐᕐᖏᐅᖅᑎᑕᐅᓯᒪᖕᒪᑕ. 
 
 
 
 
 
 



ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᒃᓴᓄᑦ ᑮᓇᐅᔭᖁᑎᖏᓐᓄᑦ 
ᓇᓗᓇᐃᖅᓯᔾᔪᑎᑦ ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᖏᓐᓄᑦ 

ᐊᕐᕌᒍᒧᑦ ᐃᓱᓕᑦᑐᒧᑦ ᒫᔾᔨ 31, 2023 
 

  

 

  

ᑕᑯᔭᒃᓴᖅ 4    ᕿᑐᕐᖏᐅᖅᑎᑕᑦ ᐊᑦᑕᓇᔾᔭᐃᖅᑕᐅᓯᒪᓪᓗᑎᒃ ᒥᐊᓂᕆᔭᐅᓂᖏᑦ (ᑲᔪᓯᔪᖅ) 
 
c) ᕿᑐᕐᖏᐅᕈᑎᖓᓄᑦ ᐊᑦᑕᕐᓇᕐᓂᖓ 
ᐸᕐᓇᐅᑎᐅᔪᖅ ᓴᖅᑭᔮᕐᒪᑦ ᕿᑐᕐᖏᐅᕈᑎᖏᓐᓄᑦ ᐊᑦᑕᕐᓇᕈᓐᓇᖅᑐᒧᑦ ᐱᓪᓗᒍ ᕿᑐᕐᖏᐅᕈᑎᖏᑦ ᐋᖅᑭᒡᓯᒪᖕᒪᑕ 
ᑮᓇᐅᔾᔭᒃᓵᑦ ᑐᖅᑯᖅᑕᐅᓯᒪᓂᖏᓐᓄᑦ ᑎᒍᒥᐊᖅᑕᐅᓪᓗᑎᒃ ᑲᑎᓐᖓᐅᕐᖢᒋᑦ ᕿᑐᕐᖏᐅᖅᑎᑕᐅᖕᒪᑕ.  ᕿᑐᕐᖏᐅᖁᑎᖏᑦ 
ᐊᑦᑕᕐᓇᖅᓯᖕᒪᑕ ᐱᔾᔪᑎᒋᓪᓗ ᑮᓇᐅᔭᑦ ᕿᑐᕐᖏᐅᕈᑎᖏᑕ ᐊᑭᖏᑦ ᐊᓯᔾᔨᕈᓐᓇᕐᒪᑕ ᓯᕗᓂᒃᓴᒥ ᐊᓯᔾᔨᑲᑕᓕᖅᐸᑕ 
ᐊᑭᖏᑕ ᕿᑐᕐᖏᐅᕈᑎᖏᑦ. ᐃᓘᓐᓇᖏᑎᒍᑦ, ᕿᑐᕐᖏᐅᖅᑎᑕᐅᔪᓂᑦ ᑮᓇᐅᔭᓕᐊᖑᔪᑦ ᑮᓇᐅᔭᓐᖑᕈᓐᓇᖅᑐᓂᑦ ᐊᒻᒪ 
ᐃᒡᓗᓂᑦ ᓇᖕᒥᓂᖅᑖᕐᓂᕐᒧᑦ ᐃᒃᐱᖕᓂᐊᓂᖃᓪᓚᕆᖕᒪᑕ ᐊᓯᔾᔨᑲᑕᖑᓐᓇᖅᑐᓄᑦ ᕿᑐᕐᖏᐅᕈᑎᖏᑕ ᐊᑭᖏᓐᓄᑦ, 
ᓯᕕᑐᓂᖅᓴᒧᑦ ᕿᑐᕐᖏᐅᕈᑎᖃᖅᑎᓪᓗᒋᑦ ᑐᖅᑯᖅᑕᐅᓯᒪᔪᑦ ᐊᑲᐅᓂᖅᓴᐅᖕᒪᑦ ᕿᑐᕐᖏᐅᕈᑎᖏᑦ 
ᐊᓯᔾᔨᑲᑕᖏᓐᓂᖅᓴᐅᓪᓗᑎᒃ ᑮᓇᐅᔭᓐᖑᕈᓐᓇᖅᑐᑦ. ᖃᓂᒋᔭᖓᓂ 30.0% (2022 – 31.6%) ᐸᕐᓇᐅᑎᓂᑦ ᑮᓇᐅᔭᑦ 
ᕿᑐᕐᖏᐅᖅᑎᑕᑦ, ᐅᕝᕙᓘᓐᓃᑦ $5,518,579 (2022 - $5,611,680) ᑎᒍᒥᐊᖅᑕᐅᖕᒪᑕ ᐋᖅᑭᒡᑕᐅᓯᒪᔪᓂ 
ᑮᓇᐅᔾᔭᒃᓵᖑᔪᓐᓇᖅᑐᓂ ᓴᖅᑭᔮᑦᑎᐊᖅᑐᓂ ᕿᑐᕐᖏᐅᕈᑎᖓ ᐊᑦᑕᕐᓇᖅᑐᓄᑦ. 

 
d) ᐊᑭᖓᓄᑦ ᐊᑦᑕᕐᓇᕐᓂᖓ 
ᐊᑭᖓ ᐊᑦᑕᕐᓇᕐᓂᖓᑕ  ᐊᒃᑐᐊᓂᖃᖅᐳᖅᑕ ᐱᓯᒪᔭᐅᔪᑦ ᑮᓇᐅᔭᑦ ᕿᑐᕐᖏᐅᖅᑎᑕᑦ ᐊᓯᔾᔨᕈᓐᓇᕐᒪᑕ ᐊᑭᖏᑦ ᓯᕗᓂᒃᓴᒥ 
ᐊᓯᔾᔨᖅᐸᓪᓕᐊᓂᖏᑦ ᒪᓕᒡᓗᒋᑦ ᓂᐅᕕᐊᒃᓴ ᐊᑭᖏᑦ ᑐᓐᖓᕕᖃᕐᖢᑎᒃ ᐊᑐᓂ ᑮᓇᐅᔭᑦ ᐱᓯᒪᔭᐅᔪᑦ ᕿᑐᕐᖏᐅᖅᑎᑕᐅᔪᑦ 
ᐅᕝᕙᓘᓐᓂᑦ ᐊᓯᖏᓐᓂᒃ ᑐᖓᕕᖃᕐᓗᑎᒃ ᐃᓘᓐᓇᖏᑦ ᐱᓯᒪᔭᐅᔪᑦ ᑮᓇᐅᔭᑦ ᓂᐅᕐᕈᑕᐅᔪᓐᓇᕐᒪᑕ.  ᐸᕐᓇᐅᑎ 
ᓴᖅᑭᔮᑦᑎᐊᖅᑐᖅ ᐊᑭᖏᓐᓄᑦ ᐊᑦᑕᓇᕈᓐᓇᕐᓂᖏᓐᓄᑦ ᐊᒃᑐᐊᓂᖃᖅᑐᑦ ᐱᓯᒪᔭᐅᔪᑦ ᑮᓇᐅᔭᑦ ᕿᑐᕐᖏᐅᕈᑎᖏᓐᓄᑦ 
ᑎᒍᒥᐊᖅᑕᐅᔪᑦ ᑲᑎᓐᖓᐅᕐᖢᑎᒃ ᐱᕈᖅᓴᔭᐅᔪᑦ ᕿᑐᕐᖏᐅᖅᑎᑕᐅᓪᓗᑎᒃ ᐃᓗᐊᓃᑦᑐᑦ. ᐸᕐᓇᐅᑎᐅᑉ ᑮᓇᐅᔭᑦ 
ᕿᑐᕐᖏᐅᕈᑎᖏᑦ ᑎᑎᕋᖅᑕᐅᖃᑦᑕᖅᑐᑦ ᐊᑐᕐᖢᑎᒃ ᐊᑭᓪᓚᕆᒋᔭᖏᓐᓂᒃ ᑮᓇᐅᔭᖁᑎᒋᔭᐅᔪᑦ. ᖃᓂᒋᔭᖓᓂ 67.3% 
(2022 – 66.9%) ᐸᕐᓇᐅᑎᐅᑉ ᑮᓇᐅᔭᑦ ᕿᑐᕐᖏᐅᖅᑎᑕᐅᓂᖓᑕ, ᐅᕝᕙᓘᓐᓃᑦ $12,367,203 (2022- $11,880,422) 
ᑎᒍᒥᐊᖅᑕᐅᔪᑦ ᐱᖁᑎᒋᔭᑦ ᑮᓇᐅᔭᑦ ᐊᑭᖏᓐᓄᑦ ᐊᑦᑕᕐᓇᖅᑐᒦᑦᑐᑦ. 

 
e) ᑮᓇᐅᔭᓪᓚᕆᓐᖑᖅᑎᑦᓯᓂᕐᒧᑦ ᐊᑦᑕᕐᓇᕐᓂᖓ 
ᑮᓇᐅᔭᓪᓚᕆᓐᖑᖅᑎᑦᓯᓂᕐᒧᑦ ᐊᑦᑕᕐᓇᕐᓂᖓ ᐅᓇᐅᕗᖅ ᐊᑦᑕᕐᓇᖅᑐᖅ ᐸᕐᓇᐅᑎᓄᑦ ᐊᒃᓱᕈᓐᓇᖅᓯᒐᔭᕐᒪᑦ 
ᐊᖑᒻᒪᑎᔪᓐᓇᐃᓪᓕᓗᑎᒃ ᐊᑭᓕᕆᐊᖃᖅᑕᖏᓐᓄᑦ ᐊᑐᕐᓗᒍ ᑮᓇᐅᔭᓕᕆᓂᕐᒧᑦ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ.  
ᑮᓇᐅᔭᓪᓚᕆᓐᖑᖅᑎᑦᓯᓂᕐᒧᑦ ᒪᓕᒐᕆᔭᐅᔪᑦ ᐸᕐᓇᐅᑎᒥ ᐊᖑᒻᒪᑎᔭᐅᖃᑦᑕᖅᐳᑦ ᐊᑐᕐᖢᑎᒃ ᑮᓇᐅᔾᔭᒃᓵᖑᔪᓂᑦ 
ᐱᔭᐅᕙᓪᓕᐊᔪᓂᑦ ᑮᓇᐅᔭᑦ ᕿᑐᕐᖏᐅᕈᑎᖏᓐᓂᑦ, ᐃᖅᑲᓇᐃᔭᖅᑐᖅ ᐊᒻᒪᓗ ᐃᖅᑲᓇᐃᔭᖅᑎᑦᓯᔨ ᓄᖅᑯᕈᒻᒪᓯᐊᒃᓴᓄᑦ 
ᐃᓕᔭᖏᓐᓂᓐᖔᖅᑐᓂᒃ, ᐊᒻᒪᓗ ᕿᑐᕐᖏᐅᖅᑎᐅᓪᓗᑎᒃ ᑕᖅᑲᒃᑯᓄᖓ ᓂᐅᕐᕈᑕᐅᔪᓐᓇᕐᓗᑎᒃ ᑮᓇᐅᔭᑦ ᐱᖁᑎᒋᔭᑦ 
ᓂᐅᕐᕈᑕᐅᓗᑎᒃ ᐃᓗᐊᓂ ᓂᐅᕕᕐᕕᐅᕙᒃᑐᑦ ᑕᐃᒪᓐᓇ ᑮᓇᐅᔭᓪᓚᕆᓐᖑᕈᓐᓇᖅᐳᑦ ᓂᐅᕐᕈᑕᐅᑎᓪᓗᒋᑦ. ᑖᒃᑯᐊ ᑮᓇᐅᔭᖅᑖᑦ 
ᐊᑐᖅᑕᐅᓪᓗᑎᒃ ᐊᑭᓕᐅᑕᐅᓪᓗᑎᒃ ᓄᖅᑲᕈᒻᒪᓯᐊᓄᑦ ᐊᒻᒪᓗ ᐊᐅᓚᔾᔪᑎᖏᓐᓄᑦ ᐊᑭᓕᕆᐊᖃᖅᑐᓄᑦ ᐊᒻᒪᓗ 
ᓂᐅᕕᕈᑎᒋᓪᓗᒋᑦ ᓄᑖᓄᑦ ᑮᓇᐅᔭᓄᑦ ᕿᑐᕐᖏᐅᖅᑎᑦᓯᔾᔪᑎᓄᑦ.  ᐸᕐᓇᐅᑎᐅᑉ ᓯᕗᓂᒃᓴᒥ ᒪᓕᒐᖅᑎᒍᑦ 
ᐊᑭᓕᖅᓱᕆᐊᓕᖏᑦ ᐱᖃᓯᐅᔨᓯᒪᕗᑦ ᓄᐊᑕᐅᓯᒪᔪᓂᒃ ᓄᖅᑲᕈᒻᒪᓯᐊᒃᓴᓂᑦ ᐃᓕᐅᖅᑲᖅᑕᐅᓯᒪᔪᓂᒃ ᐊᒻᒪᓗ 
ᓴᖅᑭᔮᑦᑎᐊᕆᓪᓗᑎᒃ ᑖᖅᓯᔭᖅᑕᐅᓯᒪᓕᖅᑎᓪᓗᒋᑦ ᐊᑭᓕᕆᐊᖃᖅᑐᑦ ᐊᓯᖏᓐᓄᑦ ᐊᑭᓕᖅᑐᒐᐅᔪᓄᑦ. 

 
ᑕᑯᔭᒃᓴᖅ 5 ᕿᑐᕐᖏᐅᖅᑎᑦᓯᔨᑦ ᐊᑭᖏᓐᓂᒃ ᖃᐅᔨᓴᐃᓂᖓᑦ 

 
ᕿᑐᕐᖏᐅᖅᑎᑦᓯᔨᑦ ᐊᑭᖏᓐᓂᒃ ᐋᖅᑭᒡᓱᐃᓂᕆᕙᒃᑕᖏᓐᓄᑦ ᖃᐅᔨᓴᐃᓂᖓ ᐸᕐᓇᐅᑎᓂᒃ ᐱᓕᕆᔭᐅᓚᐅᖅᑐᖅ ᐄᑉᐳ 1, 
2018-ᖑᑎᓪᓗᒍ ᐊᒻᒪᓗ ᐄᐳᕈ 1, 2022-ᒥ, ᐊᐃᔮᓐ−ᑯᑦ ᑲᑐᔾᔨᖃᑎᒌᖏᑦ ᐊᑐᕐᖢᑎᒃ ᒥᒃᓴᐅᓴᒃᑕᐅᓯᒪᔪᑦ 
ᓄᐊᑉᐸᓪᓕᐊᓂᐊᖅᑐᒋᔭᐅᔪᑦ ᐃᑲᔫᓯᐊᒃᓴᑦ ᑲᒪᒋᔭᐅᕙᖕᓂᖏᑦ ᕿᑐᕐᖏᐅᖅᑎᑕᐅᓪᓗᑎᒃ ᐱᔨᑦᓯᕈᑎᖃᕐᓂᖏᑎᒍᑦ ᐊᒻᒪᓗ 
ᐸᕐᓇᐅᑎᖏᑦ ᐊᐅᓚᑦᓯᔨᐅᔪᑦ ᐱᐅᓂᐅᖅᐹᖑᔪᑦ ᒥᒃᓴᐅᓴᒃᓯᒪᔭᖏᓐᓄᑦ ᐃᓱᒪᒋᔭᖏᑦ. ᐅᑯᐊ ᐅᓂᒃᑳᓕᐊᑦ 
ᑎᑎᕋᖅᑕᐅᓚᐅᖅᑐᑦ ᒪᓕᒃᓯᒪᓪᓗᑎᒃ ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ ᕿᑐᕐᖏᐅᖅᑎᑦᓯᔨᑦ ᐱᓕᕆᔾᔪᓯᖏᓐᓂᒃ. 

 
ᑖᒃᑯᐊ ᒪᓕᒐᖅᑎᒍᑦ ᐊᑭᓕᖅᓱᕆᐊᓕᑦ ᒥᒃᓴᐅᓴᒃᑕᐅᓯᒪᕗᑦ ᐱᒋᐊᕐᓗᒍ ᐄᑉᐳ 1, 2022 ᕿᑐᕐᖏᐅᖅᑎᑕᑦ ᖃᐅᔨᓴᖅᑕᖏᓐᓂ. 
ᐊᑐᓂᓗ ᐸᕐᓇᐅᑎᑦ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ ᒥᒃᓴᐅᓴᒃᑕᐅᓯᒪᕗᑦ ᑎᑭᓪᓗᒍ ᐄᑉᐳ 1, 2023 ᐅᓄᖅᓯᒋᐊᖅᐸᓪᓕᐊᓪᓗᑎᒃ 
ᐄᑉᐳ 1, 2022-ᒧᑦ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ ᐊᑭᖏᑦ ᐋᖅᑭᒡᓱᖅᑕᐅᓪᓗᑎᒃ ᑐᓂᔭᐅᓐᓂᕈᑎᒃ ᐃᑲᔫᓯᐊᖑᔪᑦ ᐊᒻᒪᓗ 
ᕿᑐᕐᖏᐅᕈᑎᖏᑦ ᐃᓚᓐᖓᖅᑎᖅᑕᐅᓪᓗᑎᒃ ᒥᒃᓴᐅᓴᒃᑕᐅᓯᒪᔪᓂᒃ ᐊᑭᓕᖅᑐᕈᑕᐅᓂᐊᖅᑐᒋᔭᐅᓪᓗᑎᒃ ᐃᑲᔫᓯᐊᖑᓗᑎᒃ. 

 
 
 
 



ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᖅᑲᕈᒻᒪᓯᐊᒃᓴᓄᑦ ᑮᓇᐅᔭᖁᑎᖏᓐᓄᑦ 
ᓇᓗᓇᐃᖅᓯᔾᔪᑎᑦ ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᖏᓐᓄᑦ 

ᐊᕐᕌᒍᒧᑦ ᐃᓱᓕᑦᑐᒧᑦ ᒫᔾᔨ 31, 2023 
 

  

 

  

ᑕᑯᔭᒃᓴᖅ 5  ᕿᑐᕐᖏᐅᖅᑎᑦᓯᔨᑦ ᐊᑭᖏᓐᓂᒃ ᖃᐅᔨᓴᐃᓂᖓᑦ (ᑲᔪᓯᔪᖅ 
 
ᐃᓱᒪᒋᔭᐅᔪᑦ ᐊᒻᒪᓗ ᐱᖅᑯᓯᐅᔪᑦ ᐊᑐᖅᑕᔪᑦ ᐅᑯᓂᖓ ᖃᐅᔨᓴᐃᑎᓪᓗᒋᑦ ᑮᓇᐅᔭᓕᕆᔾᔪᑎᑦ ᐊᑭᖏᓐᓂᒃ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 2023 ᑐᓐᖓᕕᖃᖅᑐᑦ ᑮᓇᐅᔭᖃᖅᑎᑦᓯᓂᕐᒧᑦ ᖃᐅᔨᓴᖁᑕᐅᓚᐅᖅᑐᓂᒃ ᐄᑉᐳ 1, 2018-
ᖑᑎᓪᓗᒍ, ᒪᕐᕉᖕᓂᒃ ᑭᑭᑦᑎᓪᓗᑎᒃ. ᐊᑭᑭᒡᓕᒋᐊᕈᑎᖓᑕ ᐊᑭᖓ ᐊᑐᖅᑕᐅᕙᒃᑐᖅ ᐋᖅᑭᒡᓱᐃᑎᓪᓗᒋᑦ ᒪᓕᒐᖅᑎᒍᑦ 
ᐊᑭᓕᖅᓱᕆᐊᓕᖕᓂᒃ ᐋᖅᑭᒡᑕᐅᓯᒪᕗᖅ ᑐᓐᖓᕕᒋᓪᓗᒋᑦ ᑮᓇᐅᔭᓕᐊᑦ ᐱᐅᔪᒻᒪᕆᖕᒥ ᑲᓇᑕᒥᐅᑦ ᑯᐊᐳᕇᓴᖁᑎᖏᑕ 
ᑮᓇᐅᔭᓐᖑᕈᓐᓇᖅᑐᖁᑎᖏᓐᓄᑦ ᑖᒃᑯᐊ ᐊᑭᓕᖅᓱᐃᖕᒪᑕ ᓄᓇᕗᑦ ᒐᕙᒪᒃᑯᖏᑕ ᐊᑐᖅᑐᐊᕈᑎᖏᓐᓄᑦ.  ᒫᔾᔨ 31, 2023-
ᖑᑎᓪᓗᒍ, ᑖᒃᑯᐊ ᐊᑭᑭᒡᓕᒋᐊᕈᑎᖓ ᐋᖅᑭᒡᑕᐅᓚᐅᖅᑐᖅ 4.0%-ᖑᓪᓗᓂ ᐊᕐᕌᒍᑕᒫᓐ.  ᑭᖑᓂᑦᑎᓐᓂ ᐊᕐᕌᒍᓂ 
ᐊᑐᖅᑕᐅᓚᐅᖅᑐᖅ ᐊᑭᑭᒡᓕᒋᐊᕈᑎ 5.1% ᐊᕐᕌᒍᑕᒫᓐ ᐃᓱᓕᕝᕕᒃᓴᖃᕐᓗᓂ ᐊᕐᕌᒍᑉ ᐃᓱᐊᓂ ᒫᔾᔨ 31, 2023.  
ᐊᕐᕌᓂᐅᓚᐅᖅᑐᖅ ᐊᑭᓪᓕᒋᐊᕈᑎᓕᖅᓯᒪᓚᐅᖅᒻᑐᖅ 4.3%.  ᐊᓯᖏᑦ ᓇᓕᖅᑯᑕᖅᑕᐅᓯᒪᔪᑦ ᐃᓚᖃᖅᐳᑦ ᐊᑭᑦᑐᕆᐊᕐᓂᕐᒥᒃ 
2.8% ᐊᒻᒪ ᓄᖅᑲᕈᒻᒪᓯᐊᓂ ᑮᓇᐅᔭᓕᐅᕈᑕᐅᔪᑦ ᖁᕝᕙᕆᐊᖅᖢᑎᒃ ᒪᓕᓪᓗᑎᒃ ᐊᕐᕌᒍᑕᒫᖅ ᖁᕝᕙᕆᐊᖅᑕᐅᕙᑦᑐᓂᑦ 
ᒪᓕᑦᑐᑎᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓄᑦ ᐊᒻᒪᓗ ᒪᓂᔅᑕᒧᑦ ᑲᒪᔨᐅᔪᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᕐᔪᐊᖓᓂᑦ ᑕᐃᒫᓪᓗ ᐊᖏᖅᑕᒥᓂᐅᓗᓂ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ. 

 
ᑕᑯᔭᒃᓴᖅ 6  ᐊᒃᑐᐊᓂᖃᖅᑐᑦ ᐱᓕᕆᖃᑎᒌᑦ ᐊᑭᓕᐅᑎᖏᓐᓄᑦ 

 
ᑮᓇᐅᔭᖃᖅᑎᑦᓯᔨᐅᔪᖅ ᐊᑭᓕᖅᓯᔭᕆᐊᖃᓚᐅᖅᑐᑦ $72,296 (2022 - $75,966) ᕿᑐᕐᖏᐅᖅᑎᑦᓯᔨᓄᑦ 
ᐊᑭᓕᕆᐊᖃᖅᑐᓂᒃ ᐊᒻᒪᓗ $7,920 (2022 - $7,500) ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓄᑦ ᐊᑭᓕᕆᐊᖃᖅᑐᑦ ᑭᒡᒐᖅᑐᕐᓗᒋᑦ 
ᑮᓇᐅᔭᖁᑎᒋᔭᐅᔪᑦ. 

 
ᑕᑯᔭᒃᓴᖅ 7  ᐊᑭᑐᔪᖅᑐᕈᑏᑦ ᐊᐅᓚᑕᐅᓂᖏᑦ 

 
ᐅᑯᐊ ᑮᓇᐅᔭᖃᐅᑎᖃᕐᕖᑦ ᐋᖅᑭᒃᑕᐅᓯᒪᕗᑦ ᐃᑲᔫᓯᐊᖅᑖᖃᑦᑕᕈᓐᓇᕐᓂᐊᕐᒪᑕ ᑖᒃᑯᓄᖓ ᐃᓚᒋᔭᐅᖃᑕᐅᔪᑦ.  
ᑕᐃᒪᐃᓐᓂᖓᓄᑦ, ᐊᑭᑐᔪᓂᒃ ᐊᐅᓚᑦᓯᓪᓗᓂ, ᑐᕌᒐᖃᖅᐳᑦ ᐊᒥᒐᓐᖏᑦᑐᓂᒃ ᑮᓇᐅᔭᓕᖅᓯᖃᑦᑕᕐᓗᑎᒃ ᓯᕗᓂᒃᓴᒥ 
ᐃᑲᔫᓯᐊᖅᑖᖑᔪᒃᓴᑦ ᑕᐃᑲᓃᓐᓂᐊᕐᒪᑕ ᐊᒻᒪ ᐊᒥᒐᓐᖏᓪᓗᑎᒃ ᐃᓘᓐᓇᖏᑦ ᐃᑲᔫᑏᑦ ᐊᒻᒪ ᑮᓇᐅᔭᖅᑐᕈᑏᑦ 
ᐊᑭᓕᖅᓱᖅᑕᐅᔪᓐᓇᕐᓂᐊᕐᒪᑕ.  ᐊᑭᑐᔪᖅᑐᕈᑏᑦ ᑮᓇᐅᔭᖃᐅᑎᖃᕐᕕᖕᒥ ᐊᒥᐊᒃᑰᓂᐅᕗᑦ.  ᕿᑐᕐᖏᐅᖅᑎᑕᒃᑯᑦ 
ᑮᓇᐅᔭᓕᐅᕈᑕᐅᕙᓪᓕᐊᔪᑦ ᐊᒃᑐᐃᓂᖓ, ᑖᓐᓇ ᑮᓇᐅᔭᒃᑯᕕᒃ ᑮᓇᐅᔭᖃᖅᑎᑕᐅᕗᑦ ᐃᓕᓯᕕᐅᖃᑦᑕᖅᑐᓄᑦ 
ᐃᓚᒋᔭᐅᖃᑕᐅᔪᓄᑦ.  ᐊᒥᐊᒃᑯᑦ ᐊᔾᔨᒌᓐᖏᑦᑑᔾᔪᑕᐅᕗᑦ ᐃᓐᑲᒻᑖᒃᓰᔭᖅᓯᒪᔪᓂᒃ ᐱᖁᑎᓂᒃ ᐊᑐᐃᓐᓇᐅᔪᓂᒃ ᐃᑲᔫᑎᓄᑦ 
ᐊᒻᒪ ᓇᓗᓇᐃᖅᑕᐅᖃᑦᑕᖅᖢᑎᒃ ᓄᖅᑲᕈᒻᒪᓯᐊᑦ ᐃᑲᔫᑕᐅᖃᑦᑕᖅᑐᓄᑦ.  ᖃᐅᔨᓴᖅᑏᑦ ᖃᐅᔨᓴᖅᑕᖏᑦ, 
ᓇᓗᓇᐃᖅᓯᔾᔪᑕᐅᖃᑕᐅᖃᑦᑕᖅᑐᑦ ᑮᓇᐅᔭᒃᑯᕕᖕᒦᑦᑐᑦ ᐅᓄᕐᓂᖏᓐᓂᒃ, ᖃᐅᔨᓴᖅᑕᐅᖃᑦᑕᖅᐳᑦ ᐱᖓᓱᑦ ᐊᕐᕌᒍᑦ 
ᐊᓂᒍᕌᖓᑕ.  ᐊᒥᐊᒃᑯᑦ, ᐊᒻᒪ ᐊᓯᖏᑦ ᓄᖅᑲᕈᒻᒪᓯᐊᒃᑯᕕᖕᒦᑦᑐᑦ, ᐊᐅᓚᑕᐅᕗᑦ ᐊᑐᕆᐊᖃᖅᑎᑕᐅᔪᑦ ᒪᓕᒐᑦ 
ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ ᐊᒻᒪ PBSA-ᑯᑦ ᐊᑐᖅᑐᑦ ᒪᓕᒃᑕᐅᑦᑎᐊᕐᒪᑕᐊᕐᒪᑕ. 

 
ᑕᕝᕙᓂ ᒫᔾᔨ 31, 2023−ᒥ, ᓄᖅᑲᕈᒻᒪᓯᐊᑦ ᑕᖅᑳᓐᖔᖅᑐᓂᒃ ᒪᓕᒐᖅᑎᒎᖅᑐᓂᒃ ᐱᖁᔭᖅᑎᒎᖅᑐᓂᒡᓗ 
ᓯᖁᒥᑦᑎᓚᐅᓐᖏᑦᑐᑦ. 

